
Այս հրապարակումը պատրաստվել է «Արտահերթ ընտրություններ 2021 - 
տեղական դիտորդություն և քաղաքացիական հասարակության կողմից 
քաղաքացիների իրավազորում» ծրագրի շրջանակներում: Ծրագիրն 
իրականացվում է ՕքսԵՋեն հիմնադրամի, Հելսինկյան քաղաքացիական 
ասամբլեայի Վանաձորի գրասենյակի, «Իրազեկ քաղաքացիների միավորում» ՀԿ-
ի և Քաղաքական դասընթացների երևանյան դպրոցի հետ համատեղ: Ծրագիրը 
ֆինանսավորվում է Եվրոպական միության կողմից: 

 
Այս հրապարակումը պատրաստվել է Եվրոպական միության ֆինանսական 
աջակցությամբ։ Բովանդակության համար պատասխանատվություն է կրում 
հեղինակը, և պարտադիր չէ, որ այն արտահայտի Եվրոպական միության 
տեսակետները։ 

ՀԱՊԱՎՈՒՄՆԵՐԻ ՑԱՆԿ 
 

ԱԺ Ազգային ժողով 

ԵԱՀԿ Եվրոպայում անվտանգության և համագործակցության 
կազմակերպություն 

ԸՄԴԱ Ընտրությունների միջազգային դիտորդական առաքելություն 

ԸՕ Ընտրական օրենսգիրք 

ԺՀՄԻԳ ԵԱՀԿ Ժողովրդավարական հաստատությունների և մարդու 
իրավունքների գրասենյակ 

ԿԸՀ Կենտրոնական ընտրական հանձնաժողով 

ՀԿ Հասարակական կազմակերպություն 

ՀՀ Հայաստանի Հանրապետություն 

ՏԻՄ Տեղական ինքնակառավարման մարմին 

ՔՀԿ Քաղաքացիական հասարակություն կազմակերպություն 

ՆԵՐԱԾՈՒԹՅՈՒՆ 

Տարբեր երկրներում քաղաքական վարքագծի ուսումնասիրությունները ցույց են 
տալիս, որ այն ձևը, որով քաղաքացիները կապվում են ժողովրդավարական 
գործընթացներին, ունի մի շարք գենդերային առանձնահատկություններ, և 
ընտրական վարքագծի ու մասնակցության մակարդակի գենդերային 
տարբերությունները պահպանվում են անգամ ժողովրդավարական երկրներում:  

Միևնույն ժամանակ, տարբեր երկրներում ընտրողների վարքագծում և 
հատկապես նախապատվություններում արձանագրվող գենդերային 
տարբերությունները (gender gap in voting behavior) հաճախ կարող են 
ընտրությունների արդյունքների վրա էական ազդեցություն թողնող թվերի հասնել: 
Օրինակ՝ բազմաթիվ երկրներում կանայք ավելի շատ են հակված համակրելու ձախ 
գաղափարախոսությամբ կուսակցություններին, քան տղամարդիկ: 
Հետազոտությունները բացահայտում են նաև, որ կանանց ուժեղ շարժման 
ավանդույթներ ունեցող երկրներում համախմբված դիրքորոշումներ են 
ձևավորվում կանանց հուզող կոնկրետ հիմնախնդիրների շուրջ (issue voting):  

 
Հայաստանում քաղաքական ուժերի կողմից երբևիցե չեն արտահայտվել կանանց 
շահերի և իրավունքների շուրջ կոնսոլիդացված դիրքորոշումներ, հետևապես կին 
ընտրողների կողմից միասնական քաղաքական նախապատվություններ չեն 
ձևավորվել։ Այնուամենայնիվ, Հայաստանում որոշակի տարբերություններ կան 
կանանց ու տղամարդկանց միջև քաղաքական օրակարգի 
առաջնահերթությունների նկատմամբ վերաբերմունքում, ինչպես նաև 
համապետական և տեղական մակարդակի ընտրություններին մասնակցության 
ցուցանիշներում:  
  
Նույնիսկ այն պարագայում, երբ տղամարդիկ և կանայք մասնակցում են 
քվեարկությանը գրեթե հավասարապես, կանայք դեռևս ավելի պասիվ են 
տղամարդկանցից այնպիսի հարցերում, ինչպիսիք են, օրինակ՝ 
հետաքրքրությունը քաղաքականությամբ և մասնակցությունը քննարկումներին:  

Այս առումով կարևոր է գիտակցել, որ քաղաքական ներգրավվածության 
անհավասարությունները կամ հավասարությունը խոչընդոտող գործոնները 
խաթարում են ժողովրդավարական այնպիսի գործընթացներ, ինչպիսիք են 
քննարկումները, ներկայացվածությունը և լեգիտիմությունը: Ակնհայտ է, որ 
կանանց և տղամարդկանց քաղաքական մասնակցության և ընտրական վարքի 
տարբերությունների առիթ կարող է դառնալ մի քանի փոխկապակցված 
գործոնների՝ ռեսուրսների մատչելիության, տնտեսական հնարավորությունների, 
սոցիալականացման, քաղաքական համատեքստի համադրությունը: Մյուս կողմից՝ 
հենց այդ գործոնների ազդեցության հետ կապված առանձնահատկությունների 
ուսումնասիրությունը կարող է աջակցել հավասար և կայուն արդյունքների 
ստեղծմանը:  

Ընտրական և քաղաքական վարքի վաղ շրջանի հետազոտություններում սեռը 
հաճախ դիտարկվում էր ընդամենը որպես մի գործոն վիճակագրական մոդելում: 
Այսօր հետազոտողներն ավելի ուշադիր են վերաբերվում քաղաքական վարքագծի 
գենդերային առանձնահատկություններին, և այս մոտեցումը պետք է 
շարունակական լինի կանանց ու տղամարդկանց ընտրական վարքի 
օրինաչափությունները բացահայտելու և համընդգրկուն ընտրական 
գործընթացներ ապահովելու ճանապարհին: 

Սույն հետազոտությունն իրականացվել է «Ընտրություններ բոլորի համար 2021 - 
տեղական դիտորդություն և քաղաքացիական հասարակության կողմից 
քաղաքացիների իրավազորում» ծրագրի շրջանակներում, որը 
նպատակաուղղված է Հայաստանի ժողովրդավարական գործընթացի 
բարելավմանը` խթանելով քաղաքացիական հասարակության 
կազմակերպությունների համակարգված վերահսկողությունը և 
մշտադիտարկումը 2021 թ. համապետական և տեղական մակարդակներում 
ներառական, գենդերային զգայուն, թափանցիկ, ազատ և արդար ընտրություններ 
անցկացնելու գործում:  
 
Հետազոտությունն իրականացվել է Հայաստանում 2021 թ. արտահերթ 
խորհրդարանական ընտրություններից հետո, ինչպես նաև 2021 թ. աշնանը տեղի 
ունեցած ՏԻՄ ընտրությունների ողջ ընթացքում և վերհանում է քաղաքական 
իրավիճակին և դիտարկված ժամանակահատվածին բնորոշ կանանց և 
տղամարդկանց ընտրական վարքի առանձնահատկությունները, ինչպես նաև 
ցույց է տալիս ընտրական վարքի դինամիկան նախորդ՝ 2018 թվականին տեղի 
ունեցած ընտրությունների համեմատ: 

Հետազոտության առարկա են հանդիսացել՝ 
 

- 2021 թ. ՀՀ ԱԺ ընտրություններին ընտրողների մասնակցության 
գենդերային առանձնահատկությունները.  

- 2021 թ. ՏԻՄ ընտրություններին ընտրողների մասնակցության գենդերային 
առանձնահատկությունները.  

- կին ընտրողների ընտրական վարքի և նախապատվությունների 
առանձնահատկությունները, և  

- կին ընտրողների ակնկալիքները կին թեկնածուներից և վերաբերմունքը 
նրանց նկատմամբ։ 

ՀԵՏԱԶՈՏՈՒԹՅԱՆ ՄԵԹՈԴԱԲԱՆՈՒԹՅՈՒՆ 

Գնահատման նպատակները 

«Կանանց ընտրական վարքի առանձնահատկությունները 2021 թ. Ազգային 
ժողովի և տեղական ինքնակառավարման մարմինների ընտրություններում» 
հետազոտությունը ունի երեք հիմնական նպատակ, մասնավորապես՝ 

- ուսումնասիրել 2021 թ. ՀՀ ԱԺ և ՏԻՄ ընտրություններին ընտրողների 
մասնակցության գենդերային առանձնահատկությունները.  

- բացահայտել և ուսումնասիրել կին ընտրողների ընտրական վարքի և 
նախապատվությունների առանձնահատկությունները. 

- մշակել առաջարկներ ընտրական գործընթացներում գենդերային 
հավասարության ապահովման և վեր հանված խնդիրների հաղթահարման 
ուղղությամբ։ 

Տեղեկատվության հավաքման մեթոդները և գործիքները  

Տվյալ հետազոտության թեմաների վերաբերյալ տեղեկատվությունը հավաքվել 
է չորս հիմնական մեթոդով. 

 

 

 

 
  
 
 
 
 
 
 
 
 
 
 
 
 
 
 
 
 
 
 
 
 
 

Խորքային և փորձագիտական հարցազրույցներ  

ընտրական գործընթացի մասնակիցների և մարդու իրավունքների և 
գենդերային հավասարության փորձագետների հետ 

 

Փաստաթղթերի վերլուծություն, որոնց թվում են՝ 

• ՀՀ ընտրական օրենսգիրքը 
• ընտրական գործընթացների կազմակերպմանն առնչվող 

փաստաթղթեր 
• կուսակցությունների ու կուսակցությունների դաշինքների ծրագրեր և 

ցուցակներ 
• ընտրական գործընթացին, կանանց և գենդերային հավասարությանը 

վերաբերող միջազգային փաստաթղթեր 
• հարցին վերաբերող միջազգային կազմակերպությունների և այլ 

երկրներում իրականացված հետազոտություններ 
 

 
 



8 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 

 

 

 

 

 

 

Ֆոկուսխմբային քննարկումների համար ստեղծվել են հատուկ հարցաշարեր, 
քննարկման ընթացքը սղագրվել է, իսկ արդյունքները վերլուծվել և օգտագործվել 
են հետազոտության արդյունքների ներկայացման համար։  

 

 

2021 թ. ԱԺ և ՏԻՄ ընտրությունների վերաբերյալ այլ 
կազմակերպությունների իրականացրած  հետազոտությունների և 

տվյալների բազաների ուսումնասիրություն 

• ՀՀ կենտրոնական ընտրական հանձնաժողովի տվյալներ 
• ՀՀ վիճակագրական կոմիտեի տվյալներ 
• Ազգային ժողովի 2021 թ. հունիսի 20-ի արտահերթ ընտրությունների 

«Ականատես» դիտորդական առաքելության ամփոփիչ զեկույցը 
• Gallup կազմակերպության իրականացրած 2021 թ. ԱԺ 

նախընտրական  և հետընտրական հետազոտություններ 
• ՕքսԵՋեն կազմակերպության կողմից 2021 թ․  ընտրություններին կին 

թեկնածուների լուսաբանումը հեռուստաեթերում և լրատվական 
կայքերում․  մշտադիտարկման արդյունքների վերլուծություն  

• ԵԱՀԿ/ԺՀՄԻԳ դիտորդական առաքելության վերջնական զեկույցը ՀՀ 
Ազգային ժողովի 2021 թ. հունիսի 20-ի արտահերթ ընտրությունների 
վերաբերյալ  

• 2019 թ. Կովկասյան բարոմետր/Հայաստան Caucasus Barometer 
 

Ֆոկուսխմբային քննարկումներ 

Ծրագրի շրջանակներում կազմակերպվել է 6 ֆոկուսխմբային 
քննարկում 

• Երևանի և մարզերի բնակիչների՝ ընտրողների հետ 
• կին ընտրողների հետ 
• ՔՀԿ ներկայացուցիչների հետ 
• լրագրողների հետ 
• փորձագետների հետ։ 

Ֆոկուսխմբային քննարկումներին մասնակցել է 67 մարդ։ Քննարկման 
մասնակիցների կազմում պահպանվել է Երևան/մարզեր, կին/տղամարդ 
ներկայացվածությունը: Մասնակցել են երիտասարդ և ավագ տարիքի 
ներկայացուցիչներ, հաշմանդամություն ունեցող անձինք։ 

Քննարկումներն իրականացվել են՝   

• 2021 թ. ԱԺ ընտրությունների վերաբերյալ/հետընտրական քննարկում  
• 2021 թ. ՏԻՄ ընտրությունների վերաբերյալ/նախընտրական և 

հետընտրական քննարկումներ 

Հետազոտության հիմնական թեզը 

Ընտրական վարքը քաղաքական մասնակցության կարևորագույն ձևերից մեկն 
է և հասարակությունում ժողովրդավարության զարգացման չափանիշ է 
հանդիսանում: Քաղաքագիտության մեջ ընտրական վարքը քաղաքական 
գործընթացների բոլոր դերակատարների գործողություններն են (կամ 
անգործությունը), որոնք նրանք դրսևորում են ընտրությունների արդյունքում 
քաղաքական համակարգը պահպանելու կամ փոխելու ուղղությամբ: Նեղ իմաստով, 
ընտրական վարքը դիտարկվում է որպես ընտրողների կողմից դրսևորվող 
վարքագիծ (voting behavior), ներառյալ նրանց մոտիվացիան, ընտրական 
նախապատվությունների ձևավորման մեխանիզմներն ու պատճառները1: 

Քաղաքացիների ընտրական վարքի առանձնահատկությունները մեծապես 
կախված են տվյալ հասարակության քաղաքական մշակույթից, 
կուսակցությունների կայացման մակարդակից, կիրառվող ընտրակարգից, սոցիալ-
տնտեսական, մշակութային գործոնների ազդեցությունից, կրոնական 
պատկանելությունից, ինչպես նաև ընտրական գործընթացների մասնակիցների 
տարիքից և սեռից:  

Սույն հետազոտության շրջանակներում հետազոտության առարկան կանանց ընտ
րական վարքն է, որը նրանք դրսևորում են ակտիվ ընտրական իրավունքի 
իրացման ընթացքում: Ընտրական վարքը դիտարկվել է ոչ միայն որպես կին 
ընտրողների մասնակցությունը քվեարկությանը, այլ որպես նրանց վերաբերմունքը 
ընտրական գործընթացներին, այդ թվում նախընտրական քարոզչությանը, նրանց 
ընտրական նախապատվությունները և մոտիվացիան, ինչպես նաև նրանց 
ակնկալիքները կին թեկնածուներից: 

Հետազոտության համար հիմք են հանդիսացել նաև ՀՀ օրենսդրությունը, որն 
ամրագրում է ՀՀ քաղաքացիների՝ կանանց և տղամարդկանց հավասար իրավունքը 
մասնակցելու ընտրական գործընթացներին2, ոլորտը կարգավորող և Հայաստանի 
վավերացրած միջազգային փաստաթղթերը, ինչպես նաև «Հայաստանի 
Հանրապետությունում գենդերային քաղաքականության իրականացման 2019-
2023 թվականների ռազմավարությունը և միջոցառումների ծրագիրը 
հաստատելու մասին» ՀՀ Կառավարության 2019 թ․  N 1334-Լ որոշումը։ 

Հետազոտության արդյունքների ներկայացում  

Հետազոտության արդյունքներն ամփոփվել են սույն զեկույցում, որը բաղկացած է 
չորս հիմնական մասից. 
 
  

                                                           
1 Gender and Political Behavior http://oxfordre.com/politics/view/10.1093/acrefore/9780190228637.001.0001/acrefore-
9780190228637-e-71 
2 ՀՀ Սահմանադրությունը, ՀՀ ընտրական օրենսգիրքը, «Կանանց և տղամարդկանց հավասար իրավունքների և 
հավասար հնարավորությունների ապահովման մասին» ՀՀ օրենքը: 

http://oxfordre.com/politics/view/10.1093/acrefore/9780190228637.001.0001/acrefore-9780190228637-e-
http://oxfordre.com/politics/view/10.1093/acrefore/9780190228637.001.0001/acrefore-9780190228637-e-
http://oxfordre.com/politics/view/10.1093/acrefore/9780190228637.001.0001/acrefore-9780190228637-e-71

Գլուխ 1. 2021 թ. ՀՀ ԱԺ ընտրություններին ընտրողների մասնակցության 
գենդերային առանձնահատկությունները  
Գլուխ 2․  2021 թ. ՏԻՄ ընտրություններին ընտրողների մասնակցության 
գենդերային առանձնահատկությունները  
Գլուխ 3․  Կին ընտրողների ընտրական վարքի և նախապատվությունների 
առանձնահատկությունները 
Գլուխ 4. կին ընտրողների ակնկալիքները կին թեկնածուներից և վերաբերմունքը 
նրանց նկատմամբ։ 

 Զեկույցը պարունակում է նաև Եզրակացություններ և առաջարկություններ 
բաժինը։ 

Տեղեկատվության ներկայացման սկզբունքները և ընթացքը 

2021 թ. խորհրդարանական և ՏԻՄ ընտրություններին ընտրողների 
մասնակցության գենդերային տարբերությունները բացահայտելու նպատակով 
(Գլուխ 1 և 2) դիտարկվել են ԿԸՀ-ի տրամադրած վիճակագրությունը, 
ընտրությունների շրջանում անցկացված սոցիոլոգիական հարցումների 
տվյալները: Կին ընտրողների մասնակցության առանձնահատկությունների մասին 
որակական գնահատականները տրվել են հետազոտության շրջանակում 
անցկացված ֆոկուսխմբային քննարկումների արդյունքներով:  
 
Կանանց ու տղամարդկանց մասնակցությունը ընտրություններին գնահատվել է 
երկու հիմնական ցուցանիշների միջոցով՝  
 ընտրողների մասնակցությունը ըստ սեռի, այն է՝ քվեարկությանը 

մասնակցած կանանց ու տղամարդկանց մասնաբաժինը տվյալ սեռի 
ընտրողների ընդհանուր թվի համեմատ. 

 քվեարկությանը մասնակցած ընտրողների համամասնությունն ըստ 
սեռի, այն է՝ կանանց ու տղամարդկանց մասնաբաժինը քվեարկությանը 
մասնակցած ընտրողների ընդհանուր թվում:  

Կին ընտրողների նախապատվությունների և նրանց ընտրական վարքի 
առանձնահատկությունները բացահայտելու նպատակով (Գլուխ 3) համադրվել են 
Հայաստանում ընտրական գործընթացների վերաբերյալ անցկացված 
սոցիոլոգիական հարցումների արդյունքները և սույն հետազոտության 
շրջանակում անցկացված ֆոկուսխմբային քննարկումների ընթացքում հնչած 
տեսակետները: 

ՀԵՏԱԶՈՏՈՒԹՅԱՆ ԱՐԴՅՈՒՆՔՆԵՐ 

Գլուխ 1. Ընտրողների մասնակցության գենդերային 
առանձնահատկությունները. ԱԺ ընտրություններ 

Գնահատելով ընտրողների մասնակցությունը 2021 թ. Ազգային ժողովի 
արտահերթ ընտրությունների քվեարկությանը՝ կարելի է նկատել, որ 2021 թ. 
արձանագրված ընտրողների մասնակցությունը (49.3%) ավելի բարձր է, քան 2018 
թ. մասնակցությունը (48.6%): Սակայն և՛ 2018, և՛ 2021 թվականների ցուցանիշը 
շատ ավելի ցածր է, քան 2017 թ. հերթական ընտրություններում արձանագրված 
ընտրողների 60% մասնակցությունը, ինչը, ըստ փորձագետների կարծիքի3, կարելի 
է բացատրել չկողմնորոշված անձանց մեծ թվով:  

Աղյուսակ 1 
Մասնակցությունը խորհրդարանական ընտրություններին ըստ ԿԸՀ 
արձանագրությունների 

 

 2017 2018 2021 

Ընտրողների ընդհանուր թիվը 

ըստ ցուցակների 
2588466 2593140 2595512 

Քվեարկությանը մասնակցած 

ընտրողների թիվը 
1575786 1261105 1281997 

Մասնակցության տոկոսը 60.9% 48.6% 49.3% 
Աղբյուրը՝ ԿԸՀ տվյալներ 

 
Դիտարկելով քվեարկած կանանց ու տղամարդկանց մասնաբաժինը տվյալ սեռի 
ընտրողների ընդհանուր թվի համեմատ՝ կարելի է հասկանալ, թե ինչպիսին է եղել 
մասնակցությունն ըստ սեռի: 2021 թ. քվեարկությանը մասնակցած 
տղամարդկանց տոկոսը տղամարդ ընտրողների ընդհանուր թվի համեմատ 47.2% 
է եղել, իսկ քվեարկած կանանց թիվը կին ընտրողների ընդհանուր թվի համեմատ 
50.8% է կազմել, ինչը փաստում է կանանց ավելի ակտիվ մասնակցության մասին:  

2018 թ. ընտրություններին այդ ցուցանիշով կանանց մասնակցությունն ավելի 
ցածր է եղել՝ 47%, իսկ տղամարդկանց դեպքում՝ 51.5%, այսինքն՝ 2021-ի 
ընտրություններին կանանց մասնակցությունը բարձրացել է 3.8 տոկոսային 
կետով, իսկ տղամարդկանց մասնակցությունը՝ իջել 4.3 տոկոսային կետով:  

 
 
  

                                                           
3 Ֆոկուս խմբի քննարկումից: 

Աղյուսակ 2 
Կանանց ու տղամարդկանց մասնակցության ցուցանիշները 2018 թ. և 2021 թ. 
խորհրդարանական ընտրություններին (քվեարկած կանանց ու տղամարդկանց 
մասնաբաժինը յուրաքանչյուր սեռի ընտրողների թվում, %-ով) 

 

Մասնակցության ցուցանիշ 2018 2021  

Կին ընտրողների մասնակցությունը 47% 50.8% 
 

3.8 

Տղամարդ ընտրողների մասնակցությունը 51.5 % 47.2% 
 
4.3 

Աղբյուրը՝ ԿԸՀ տվյալներ 

Համեմատելով նախընտրական սոցիոլոգիական հարցումների4 արդյունքում 
բացահայտված «Պատրաստվո՞ւմ եք մասնակցել 2021 թ. հունիսի 20-ին 
անցկացվելիք խորհրդարանական ընտրություններին» հարցի պատասխանները 
և 2021 թ. ընտրություններին արձանագրված մասնակցության փաստացի 
ցուցանիշները՝ կարելի է փաստել. 

 
- ընտրողների մտադրությունների և նրանց փաստացի մասնակցության 

միջև առկա տարբերությունն աննշան է ՝ կազմելով, 
համապատասխանաբար, 51.1% և 49.7%. 

- գրեթե տարբերություն չկա նաև կանանց ու տղամարդկանց 
մտադրությունների միջև՝ համապատասխանաբար 51.5% և 50.7%, թեև 
կանայք մի փոքր ավելի շատ էին հետաքրքրված ընտրություններին 
մասնակցությամբ:  
 

Հատկանշական է, որ 2021 թ. ընտրություններին միանշանակ մասնակցելու 
մասին մտադրություն արտահայտած ընտրողների տոկոսը զգալիորեն ցածր է 
2019 թվականից Caucasus Barometer-ի անցկացրած բոլոր նախընտրական 
հարցումներով արձանագրված ցուցանիշներից5, ըստ որոնց սովորաբար 
հարցվածների ոչ պակաս, քան 70-80%-ն էր հայտնում ընտրություններին 
մասնակցելու իր մտադրության մասին:  

Ուշագրավ է նաև, որ 2018 թ. ընտրություններին մասնակցելու մտադրության 
մասին GALLUP International Association in Armenia-ի անցկացրած հարցումների6 
արդյունքներով՝ հարցված ընտրողների 71%-ն էր միանշանակ պատրաստվում 
քվեարկելու, սակայն 2018 թ. ընտրություններին փաստացի մասնակցությունն 
ավելի քան 20 տոկոսային կետով ցածր էր: Դրա հետ մեկտեղ հարցման 
արդյունքներով բացահայտված կանանց ու տղամարդկանց մտադրությունների 

                                                           
4  MPG LLC, GALLUP International Association in Armenia, 2021 https://gallup.am/product/pass-paaaaaaass-pre-
election-survey-4nd-wave/ 07.06.2021-10.06.2021 
5 https://caucasusbarometer.org/am/cb-am/VOTPRCP/ 
6 MPG LLC, GALLUP International Association in Armenia, 2018. https://gallup.am/product/ellection-express-2018-
wave-2-final-station/ 

https://gallup.am/product/pass-paaaaaaass-pre-election-survey-4nd-wave/
https://gallup.am/product/pass-paaaaaaass-pre-election-survey-4nd-wave/
https://gallup.am/product/%D5%BA%D5%A1%D5%BD%D5%A5%D6%80%D5%B8%D5%BE-%D5%BA%D5%A1%D5%BD%D5%BD%D5%BD%D5%A5%D6%80%D5%B8%D5%BE-%D5%B6%D5%A1%D5%AD%D5%A8%D5%B6%D5%BF%D6%80%D5%A1%D5%AF%D5%A1%D5%B6-%D5%B0%D5%A5/
https://caucasusbarometer.org/am/cb-am/VOTPRCP/
https://gallup.am/product/ellection-express-2018-wave-2-final-station/
https://gallup.am/product/ellection-express-2018-wave-2-final-station/

տարբերությունը մասնակցության վերաբերյալ հաստատվել էր 
ընտրություններում արձանագրված ցուցանիշներով: 

Աղյուսակ 3 
Կանանց ու տղամարդկանց մասնակցության վերաբերյալ 2018 և 2021 թթ. 
խորհրդարանական ընտրությունների և նախընտրական հարցումների արդյունքների 
համեմատություն  
 

 Հարցումների արդյունքներ 
Ընտրությունների 

արդյունքներ 

 

Ընտրություններին 

մասնակցելու միանշանակ 

մտադրություն 

Ընտրությունների մասնակցության 

փաստացի ցուցանիշ 

 Կանայք Տղամարդիկ Կանայք Տղամարդիկ 

2018 69.4 72.5% 47% 51.5% 

2021 51.5% 50.7% 50,8% 47,2% 

 
2021 թ. ընտրություններին կին ընտրողների ավելի ակտիվ մասնակցության մասին 
է փաստում ևս մեկ ցուցանիշը՝ քվեարկածների թվում կանանց ու տղամարդկանց 
համամասնությունը:  
 
Ըստ ԿԸՀ տվյալների՝ Հայաստանում ընտրողների կեսից ավելին կանայք են, և այդ 
առումով նախորդ ընտրությունների համեմատ ընտրացուցակներում 
փոփոխություն գրեթե չկա, տարբերությունը չի գերազանցել 6.5 տոկոսային կետը: 
2021 թ. ընտրությունների ժամանակ ընտրացուցակներում ընդգրկված 
քաղաքացիների 53.13%-ը կանայք էին, 46.87%-ը՝ տղամարդիկ։ 2018-ին 
ընտրողների համամասնությունը գրեթե նույնն էր՝ կանայք 53.23% էին, 
տղամարդիկ՝ 46.77%: 
 
Դիտարկելով քվեարկության մասնակիցների սեռի սկզբունքով 
համամասնությունը՝ կարելի է փաստել, որ 2021 թ․  ընտրություններին կանանց ու 
տղամարդկանց մասնակցության միջև տարբերությունը մեծացել է հօգուտ 
կանանց:  

Գծապատկեր 1 
Կանանց և տղամարդկանց համամասնությունը ընտրացուցակներում և քվեարկության 
մասնակիցների թվում. 2018 թ. և 2021 թ. խորհրդարանական ընտրություններ7 (%-ով 
ընտրողների և քվեարկածների ընդհանուր թվի համեմատ) 
 

 

 
 

2021 թ․  ընտրությունների քվեարկության մասնակիցներից 45.04%-ը տղամարդ և 
54.97%-ը կին են եղել, իսկ 2018-ի ընտրություններում քվեարկածների թվում 
տղամարդիկ կազմել են 48.24%, կանայք՝ 51.76%: Եթե 2021 թ. ընտրություններին 
մասնակցած ընտրողների համամասնության տարբերությունն ըստ սեռի կազմել է 
հօգուտ կանանց 9.8%՝ գերազանցելով ընտրողների ընդհանուր թվի միջև 
ընտրացուցակներում գոյություն ունեցող 6.5 տոկոսային կետով սեռային 

                                                           
7 Տվյալները՝  ՀՀ կենտրոնական ընտրական հանձնաժողով:  
https://res.elections.am/images/doc/Statistics2018.pdf 
https://res.elections.am/images/doc/Statistics2021.pdf 
Ծանոթագրություն. ներկայացված տվյալներում ներառված չեն քվեարկության օրը կազմված լրացուցիչ 
ցուցակների տվյալները։   

53.23% 53.13%

46.77% 46.87%

42.00%

44.00%

46.00%

48.00%

50.00%

52.00%

54.00%

2018 2021

Ընտրացուցակների կազմը ըստ ընտրողների սեռի

կին տղամարդ

6.5% 6.3%

51.76%

54.97%

48.24%

45.04%

42.00%

44.00%

46.00%

48.00%

50.00%

52.00%

54.00%

56.00%

2018 2021

Քվեարկության մասնակիցներն ըստ սեռի 

կին տղամարդ

3.5% 9.8%

https://res.elections.am/images/doc/Statistics2018.pdf
https://res.elections.am/images/doc/Statistics2021.pdf

տարբերությունը, ապա նախորդ՝ 2018 թ. ընտրություններին այդ տարբերությունը 
շատ ավելի փոքր էր՝ կազմելով 3.5 տոկոսային կետ:  

Ֆոկուսխմբային քննարկումների ընթացքում հնչած կարծիքների համաձայն՝ 2021 
թ. խորհրդարանական ընտրություններին կանանց ակտիվությունը նկատելի էր և՛ 
որպես ընտրող, և՛ որպես թեկնածու:  

 «․․ ․ Հիմա ավելի ակտիվ են կանայք, մասնակցությունը ավելի շատ է՝ նախկինի հետ 
համեմատած․․ ․ »8: 

Ըստ ֆոկուս խմբի մասնակիցների՝ 2021 թ. արտահերթ ընտրություններին 
տղամարդկանց մասնակցության նվազումը և կին ընտրողների աճը 
պայմանավորված են հետևյալ գործոններով՝  

 փորձագետների կարծիքով՝ հաշվի առնելով այն, որ 2021 թ. 
ընտրությունները կազմակերպվել են հունիսին, երբ աշխատանքային 
միգրացիայի մեկնող տղամարդիկ բացակայում են երկրից, կարելի է 
ենթադրել, որ այդ գործոնը կարող էր խախտել քվեարկածների 
համամասնությունը հօգուտ կանանց: Սակայն այս թեզը չի հաստատվում 
2021 թ. և 2018 թ. ընտրությունների մասնակցության Երևան-մարզեր 
տեսանկյունից դիտարկման արդյունքներով, ըստ որոնց քվեարկածների 
սեռերի համամասնությունը փոխվել է Երևանի ընտրողների հաշվին, իսկ 
մարզերում մնացել է անփոփոխ. 

 
 կարևոր դեր է խաղացել պատերազմի կորուստներով պայմանավորված 

ընտրությունների էմոցիոնալ ֆոնը:  

«․․ ․ Այս ընտրությունները շատ ավելի դաժան էին էմոցիոնալ առումով, քանզի առաջինը՝ 
տեղի ունեցան պատերազմից հետո, որի ժամանակ հանրությունը լրջագույն 
հոգեբանական տրավմաներ ստացավ, և այդ թվում կանայք՝ թե՛ ամուսինների գնալով 
ռազմաճակատ և թե՛ որդիներ կորցնելը և այլն։ Ուստի, էմոցիոնալ ֆոնը բարձր էր այս 
ընտրություններում»9: 

Փորձագետների ֆոկուս խմբի մասնակիցների կարծիքով10՝ պատերազմի 
կորուստների և հետպատերազմյան իրավիճակի ազդեցության հետևանքով 
տղամարդ ընտրողներն ավելի մեծ հիասթափություն են ապրել, ինչը կարող էր 
ազդել ընտրություններին նրանց մասնակցության ցուցանիշի վրա: Կանանց վրա 
ընտրությունների բարձր էմոցիոնալ ֆոնի ազդեցության մասին կարծիքները 
միանշանակ չեն: Մի կողմից, այդ ֆոնը կարող էր լուրջ խոչընդոտ հանդիսանալ և 
պասիվություն առաջացնել, ինչպես տղամարդկանց դեպքում:  
 
«․․ ․ Կարծում եմ՝ կանայք այս անգամ ավելի պասիվ են մասնակցել, քան 2018 թ․  
ընտրությունների ժամանակ։ ․․ ․ Կին ընտրողների քաղաքական 
նախապատվությունների մասին էլի չեմ կարող խոսել, որովհետև, կարծում եմ՝ 

                                                           
8  Ֆոկուս խմբի քննարկումից: 
9 Ֆոկուս խմբի քննարկումից: 
10 Ֆոկուս խմբի քննարկումից: 

այնուամենայնիվ կանանց մեջ ավելի մեծ հիասթափության ալիք կար, որովհետև ամեն 
դեպքում կանայք մայրեր են և չեն կարող չազդվել»11:  

 Մյուս կողմից՝ այդ նույն էմոցիոնալ ֆոնի գործոնը կարող էր խթանել կին 
ընտրողների մասնակցությունը՝ հաշվի առնելով միջազգային և տեղական փորձով 
և հետազոտություններով հաստատված այն փաստը, որ ճգնաժամային 
իրավիճակներում կանանց ակտիվությունը բարձրանում է, ոչ թե իջնում:  

  «Անհանգստությունը իրենց երեխաների, իրենց ամուսինների, ոչ միայն իրենց, 
ընդհանրապես մեր զինվորի, մեր հայրենիքի, մեր երկրի պաշտպանության խնդիրը մի 
տեսակ մեզ ուժ է տալիս, որպեսզի մենք քաղաքական դաշտում ավելի ակտիվ լինենք»12։ 

 Կին ընտրողների ակտիվության բարձրացման հարցում, փորձագետների 
կարծիքով, կարող էին դեր խաղալ 2018-ից հետո սկիզբ արած կանանց դերի 
արժևորման գործընթացները:  

«2018 թ. դեպքում ձեռքբերումը եղավ կանանց դերի մասին պատկերացումը՝ որ ես 
որոշում կայացնող եմ, և իմ ձայնը կարևոր է»13։  
 
«Իմ դիտարկումներով՝ 2018-ից ոչ միայն ընտրությունների, այլև ընդհանրապես 
քաղաքական և հասարակական գործընթացներին կանանց մասնակցությունը 
էականորեն տարբերվում էր մինչև հիմա մեր ունեցած փորձից, որովհետև շատ ակնառու 
էր կանանց դերի փաստացի բարձրացումը ու, հատկապես, երիտասարդ կանանց, ովքեր 
իրենց մասնակցությամբ կարողանում էին էականորեն եղանակ փոխել այդ 
գործընթացներում։ Եվ իրենց այդ ակտիվությունը, իրենց դերակատարությունը շատ մեծ 
էին, ու դա նաև, ինձ թվում է, ոգեշնչող էր հենց իրենց՝ կանանց համար»14։ 

Այս թեզը, սակայն, չի բացատրում կին ընտրողների 2021 թ. ակտիվության հետ 
համեմատելի ցուցանիշները 2017-ի խորհրդարանական ընտրություններում և 
պասիվությունը 2018 թ. արտահերթ ընտրություններում15:  

 Փորձագետների հետ ֆոկուս խմբի մասնակիցների մեկ այլ տեսակետը 
կապված է ընտրական գործընթացներում վարչական ռեսուրսի 
օգտագործման հետ, որի կիրառման մասին նախընտրական շրջանում 
փաստում է «Ականատես» դիտորդական առաքելության 2021 թ. զեկույցը16: 
Այդ գործոնը՝ մասնակցության պարտադրանքի ձևով, նույնպես կարող էր 
ազդել կին ընտրողների վարքագծի վրա՝ բարձրացնելով նրանց 
մասնակցությունը ընտրական գործընթացներում, այդ թվում՝ 
քվեարկության օրը, հաշվի առնելով, որ պետական կառավարման, 

                                                           
11 Ֆոկուս խմբի քննարկումից: 
12 Ֆոկուս խմբի քննարկումից: 
13 Ֆոկուս խմբի քննարկումից:  
14 Ֆոկուս խմբի քննարկումից:  
15 ԿԸՀ տվյալներով՝ քվեարկությանը մասնակցած կին և տղամարդ  ընտրողների համամասնությունը կազմել է  
2017-ի խորհրդարանական ընտրություններին 54.8% և 45.3%,,, իսկ 2018-ին, համապատասխանաբար՝  48.24% 
և 51.76 %: 
16 Ազգային ժողովի 2021 թ. հունիսի 20-ի արտահերթ ընտրությունների «Ականատես» դիտորդական 
առաքելության ամփոփիչ զեկույցը, https://res.elections.am/images/doc/report_akanates20.06.21.pdf 

https://res.elections.am/images/doc/report_akanates20.06.21.pdf

առողջապահության, կրթության ոլորտի հիմնարկների աշխատողների մեծ 
մասը (65%) կանայք են17:  

Բոլոր դեպքերում, ընտրողների մասնակցության վրա գործոնների ազդեցության 
հստակ գնահատումը կարելի էր անել՝ հիմնվելով ավելի ընդլայնված 
սոցիոլոգիական հարցումների վրա, որոնք սակայն 2021 թ. ընտրական 
գործընթացների ժամանակ ոչ միայն շատ սահմանափակ թվով են իրականացվել, 
այլև նշված հարցերը պարզելու նպատակ չեն ունեցել:  

Կին և տղամարդ ընտրողների ակտիվության տարբերությունն առավել ակնհայտ 
է դառնում Երևանում և մարզերում նրանց մասնակցության ցուցանիշները 
համեմատելիս:  

Այսպես, ԿԸՀ տվյալներով՝ 2021 թ. խորհրդարանական ընտրություններին 
մասնակցած ընտրողների 65%-ը քվեարկել է մարզերում, 35%-ը՝ Երևանում: 

Երևանում քվեարկության մասնակիցների 56,8%-ը կին են, 43,2%-ը՝ տղամարդ, 
իսկ մարզերում՝ 50,8%-ը՝ կին, 49,2%-ը՝ տղամարդ, այսինքն՝ Երևանում կին 
ընտրողների մասնաբաժինը քվեարկածների թվում ավելի բարձր է եղել՝ 
տարբերությունը տղամարդկանց հետ հասել է 14 տոկոսային կետի:  

2018 թ. ընտրություններին նույն միտումն է նկատվել, Երևանում կին ընտրողներն 
ավելի ակտիվ են մասնակցել, քան մարզերում, սակայն տարբերությունը 
տղամարդկանց համեմատ 9 տոկոսային կետ էր կազմել: Մարզերում կանանց ու 
տղամարդկանց համասնությունը նույնն է եղել 2018 և 2021 թթ. 
ընտրություններում:  

Աղյուսակ 4 
2018 և 2021 թթ. խորհրդարանական ընտրություններում քվեարկած կանանց ու 
տղամարդկանց համամասնությունը Երևանում և մարզերում, %-ով 

 
 Երևան Մարզեր 

 Կանայք Տղամարդիկ Կանայք Տղամարդիկ 

2018 54.7% 45.3% 50.3% 49.7% 

2021 56,8% 43,2% 50,8% 49,2% 

Աղբյուրը՝ ԿԸՀ տվյալներ 
 
Ընտրողների մասնակցությունն ըստ տարիքային խմբերի բացահայտելու համար 
սույն հետազոտության շրջանակում և՛ կանանց, և՛ տղամարդկանց համար երկու 
ցուցանիշ է հաշվարկվել. 

 յուրաքանչյուր տարիքային խմբում ընտրություններին մասնակցած 
կանանց մասնաբաժինը այդ տարիքային խմբի կին ընտրողների ընդհանուր 
թվի համեմատ (նույնը՝ տղամարդկանց համար). 

                                                           
17 Ըստ Վիճակագրական կոմիտեի տվյալների, https://www.armstat.am/file/article/gender_2021.pdf 
 

https://www.armstat.am/file/article/gender_2021.pdf


18 
 

 քվեարկությանը մասնակցած յուրաքանչյուր սեռի ընտրողների 
բաշխվածությունն ըստ տարիքային խմբերի:  

Դիտարկելով քվեարկությանը մասնակցած կանանց և տղամարդկանց 
մասնաբաժինը իրենց տարիքային խմբի ընտրողների ընդհանուր թվի համեմատ՝ 
կարելի է տեսնել, որ քվեարկությանը առավել ակտիվ են մասնակցել 50-65 
տարեկան և՛ կին, և՛ տղամարդ ընտրողները, ընդ որում՝ այդ տարիքային խմբի 
կանանց քաղաքացիական ակտիվությունն ընտրություններին մասնակցելու 
առումով մոտ 90%-ի է հասել, տղամարդկանց՝ 79%, տարբերությունը՝ 11 
տոկոսային կետ է:  

Գծապատկեր 2 
Կանանց ու տղամարդկանց մասնակցության ցուցանիշը ըստ տարիքային խմբերի 
(տվյալ տարիքային խմբում յուրաքանչյուր սեռի ընտրողների համեմատ) 
 

 
 

Աղբյուրը՝ ԿԸՀ տվյալներ 

Ընտրողների ակտիվությամբ աչքի ընկնող երկրորդ խումբը 18-35 տարեկաններն 
են: Այդ խմբի կանանց մասնակցությունը 47.9% էր կազմել, տղամարդկանց 
դեպքում 44.8% էր, տարբերությունը այլ տարիքային խմբերի համեմատ 
նշանակալի չէ՝ մոտ 3 տոկոսային կետ: Հատկանշական է, որ երիտասարդ 
ընտրողների ակտիվությունը կիսով չափ պակաս է 50-65 տարեկան ընտրողների 
համեմատ և փաստում է երիտասարդների քաղաքացիական ակտիվությունը 
բարձրացնելու անհրաժեշտության մասին:  

35-50 տարեկանների խմբում կանայք նույնպես ավելի ակտիվ են եղել, քան 
տղամարդիկ, տարբերությունը 7.3 տոկոսային կետ է կազմել, ավելին, քան 18-35 
տարիքային խմբում: Ինչ վերաբերում է 65+ տարիքային խմբին, ապա այդ խմբում 
տղամարդիկ են ավելի ակտիվ եղել, քան կանայք, չնայած՝ հաշվի առնելով կանանց 
կյանքի տևողության ավելի բարձր գործոնը, և՛ բնակչության կազմում, և՛ 
ընտրողների շրջանում այդ տարիքային խմբի կանանց տոկոսն ավելի բարձր է 
տղամարդկանց տոկոսից։  

Համեմատելով քվեարկությանը մասնակցած յուրաքանչյուր սեռի ընտրողների 
բաշխվածությունն ըստ տարիքային խմբերի 2018-ի և 2021-ի խորհրդարանական 
ընտրությունների կտրվածքով՝ կարելի է փաստել, որ ամենամեծ փոփոխությունը 
18-35 տարեկանների խմբում է նկատվում: 

Աղյուսակ 5 
2018 թ. և 2021 թ. խորհրդարանական ընտրություններում քվեարկությանը մասնակցած 
կանանց ու տղամարդկանց բաշխվածությունն ըստ տարիքային խմբերի  
(%-ով յուրաքանչյուր սեռի քվեարկածների համեմատ) 

 
 2018 2021 

 Կանայք Տղամարդիկ Կանայք Տղամարդիկ 

18-35 26.6% 31.2% 25.3% 28% 

35-50 25.8% 25.6% 26.9% 27.3% 

50-65 31.5 % 28.7% 29.3% 27.4% 

65+ 16% 14.6% 18.5% 17.4% 

Ընդհանուր 100% 100% 100% 100% 

Քվեարկած կանանց թվում 18-35 տարիքային խումբը 2021-ին 25.3% է կազմել, իսկ 
2018-ին 26.6% է եղել, այսինքն՝ փոփոխությունն աննշան էր: Այդ նույն տարիքային 
խմբի տղամարդկանց մասնաբաժինը 2018 թ․  ընտրություններում քվեարկած 
տղամարդկանց թվում 31.2% էր, իսկ 2021 թ․  իջել էր 3 տոկոսային կետով՝ մինչև 
28%: Նշենք, որ հիմնականում հենց այդ տարիքային խմբի տղամարդիկ են 
մասնակցել 44-օրյա պատերազմին և կորուստներ կրել:  

2021 թվականին կայացած ՏԻՄ ընտրություններին մասնակցած կին և տղամարդ 
ընտրողների տարիքային համամասնության դիտարկումը հաստատում է 
խորհրդարանական ընտրություններում բացահայտված օրինաչափությունները:  

Աղյուսակ 6 
Քվեարկությանը մասնակցած կին և տղամարդ ընտրողների բաշխվածությունն ըստ 
տարիքային խմբերի 2021 թ. խորհրդարանական և ՏԻՄ ընտրություններին 
(%-ով յուրաքանչյուր սեռի քվեարկածների համեմատ) 

 ՏԻՄ ընտրություններ 
Խորհրդարանական 

ընտրություններ 

 Կին Տղամարդ Կին Տղամարդ 

18-35 24.6% 29,2% 25.27% 28% 

35-50 28.4% 28.3% 26.9% 27.3% 

50-65 30.7% 28.0% 29.3% 27.4 

65+ 16.3% 14.5% 18.45% 17.5% 

Ընդհանուր 100% 100% 100% 100% 

Աղբյուրը՝ ԿԸՀ տվյալներ 

Տարբեր տարիքային խմբերում կանանց ու տղամարդկանց մասնակցության 
տարբերությունները պայմանավորող գործոնների թվում ֆոկուս խմբերի 
մասնակիցները նշել են տղամարդկանց աշխատանքային միգրացիան, 
երիտասարդ կանանց ծանրաբեռնվածությունը մանկահասակ երեխաների 
խնամքով, տարեցների թվում կանանց ավելի բարձր մասնաբաժինը:  
«Որոշ տարիքային խմբերում կանայք ավելի շատ են մասնակցում։ Սա թերևս 
պայմանավորված է նրանով, որ այդ տարիքային խմբի տղամարդիկ հիմնականում 
արտագնա աշխատանքի են»18։ 

«Մանկահասակ երեխաներ ունեցող երիտասարդ կանայք ժամանակի լուրջ խնդիր ունեն 
որևէ միջոցառմանը մասնակցելու, այդ թվում՝ քվեարկության օրը ընտրական տեղամաս 
գնալու համար: Հաճախ եմ նկատել, որ փոքր երեխաներ ունեցող երիտասարդ 
ընտանիքներում ամուսիններից միայն մեկը, սովորաբար՝ տղամարդն է մասնակցում 
քվեարկությանը... Տարիքով ավելի մեծ կանայք այդ խնդիրները չունեն՝ երեխաներն 
արդեն մեծ են, տան հոգսն էլ այդքան շատ չէ, տնից դուրս գալու համար տան մեծերից՝ 
սկեսուր, սկեսրարից թույլտվություն վերցնելու կարիք չունեն, ինչպես երիտասարդ 
հարսները, և, ըստ էության, ոչինչ չի խանգարում նրանց ակտիվ մասնակցությանը»19: 
 
Գլուխ 2. Ընտրողների մասնակցության գենդերային 
առանձնահատկությունները. ՏԻՄ ընտրություններ 

2021 թվականի ՏԻՄ ընտրությունների20 առանձնահատկությունն այն էր, որ այդ 
ընտրություններին մասնակցած 52 համայնքներից 45-ը խոշորացված համայնք 
էին, որոնցում ընտրություններն առաջին անգամ էին համամասնական 
ընտրակարգով անցկացվում (բացի Գյումրիից և Վանաձորից, որտեղ 
համամասնական ընտրություններ առաջին անգամ անցկացվել են 2016 
թվականին):  

ԿԸՀ տվյալներով՝ ընտրողների մասնակցությունը ՏԻՄ ընտրություններին ավելի 
ցածր է եղել (41.6%), քան խորհրդարանական ընտրություններին (49.3%):  
Աղյուսակ 7 
Մասնակցությունը 2021 թ. ՏԻՄ ընտրություններին ըստ ԿԸՀ արձանագրությունների 

 
 Հոկտեմբերի 17 Նոյեմբերի 14 Դեկտեմբերի 5 Ընդհանուր 

Ընտրողների 
ընդհանուր թիվը 166753 80798 1112396 1359947 

Քվեարկության 
մասնակիցների 

թիվը 
55410 38295 472528 565186 

Մասնակցության 
տոկոսը 33.2% 47.4% 42.5% 41.6% 

Աղբյուրը՝ ԿԸՀ տվյալներ 

                                                           
18 Ֆոկուս խմբի քննարկումից: 
19 Ֆոկուս խմբի քննարկումից: 
20 Ընտրությունները կազմակերպվել են  hոկտեմբերի 17-ին, նոյեմբերի 14-ին, դեկտեմբերի 5-ին:  

Ավելի ցածր մասնակցության միտումը բնորոշ է եղել տեղական մակարդակի 
գրեթե բոլոր մինչ այդ անցկացված ընտրություններին՝ համեմատած 
համապետական՝ խորհրդարանական կամ նախագահական ընտրությունների 
հետ, որոնք ընտրողների կողմից որպես ավելի կարևոր ընտրություններ են 
ընկալվում: Ինչ վերաբերում է կանանց ու տղամարդկանց մասնակցության 
ցուցանիշներին, ապա դրանք փաստում են, որ ՏԻՄ ընտրություններին կին 
ընտրողների մասնակցությունը ավելի ցածր է եղել, քան տղամարդկանցը: 

ՏԻՄ ընտրություններին կանանց մասնակցությունը գնահատելու համար 
հաշվարկվել է երկու ցուցանիշ, այն է՝ 
  
 ընտրություններին մասնակցած կանանց տոկոսը կին ընտրողների 

ընդհանուր թվի համեմատ. 
 քվեարկությանը մասնակցած ընտրողների համամասնությունն ըստ սեռի: 

 
Հաշվարկելով քվեարկած կանանց տոկոսը կին ընտրողների ընդհանուր թվի 
համեմատ՝ կարելի է տեսնել, որ այդ ցուցանիշով քվեարկությանը մասնակցել է կին 
ընտրողների ընդամենը 37,8%-ը: Քվեարկած տղամարդկանց տոկոսը տղամարդ 
ընտրողների ընդահանուր թվում 45.9% է կազմում՝ 8 տոկոսային կետով 
գերազանցելով կանանց մասնակցությունը: Խորհրդարանական 
ընտրություններին հակառակ պատկերն էր՝ կին ընտրողներն ավելի ակտիվ էին, 
քան տղամարդիկ. քվեարկությանը մասնակցել է կին ընտրողների ընդհանուր թվի 
50.8%-ը, իսկ տղամարդկանց դեպքում այդ ցուցանիշը 47.2% էր, այսինքն՝ կանայք 
տղամարդկանցից 3.6 տոկոսային կետով են ավելի ակտիվ եղել:  
 
Աղյուսակ 8 
Կանանց ու տղամարդկանց մասնակցության ցուցանիշները 2021 թ. ՏԻՄ և 
խորհրդարանական ընտրություններին  (քվեարկած կանանց ու տղամարդկանց 
մասնաբաժինը յուրաքանչյուր սեռի ընտրողների թվում, %-ով) 

 
Մասնակցության 

ցուցանիշները 
ՏԻՄ 

ընտրություններ 
Խորհրդարանական 

ընտրություններ 
Կանանց մասնակցությունը 37.8% 50.8% 

Տղամարդկանց 

մասնակցությունը  

45.9 % 47.2% 

Տարբերությունը, % 8% 3.6% 

 
Տեղական մակարդակի ընտրություններում կանանց նվազ մասնակցության 
օրինաչափությունը բացահայտվել է նաև եվրոպական երկրներում անցկացված 
ուսումնասիրություններով, ըստ որոնց ազգային մակարդակի ընտրություններում 
կանանց և տղամարդկանց մասնակցության տարբերություն կա՛մ գրեթե չի 
նկատվում, կա՛մ կանայք ավելի ակտիվ մասնակցություն են ցուցաբերում:  

Սակայն այդ միտումը չի վերաբերում տեղական ընտրություններին, որոնց 
ժամանակ կանանց մասնակցության ցուցանիշները ավելի ցածր են, քան 
տղամարդկանց դեպքում21: Որպես հիմնական պատճառ միջազգային 
փորձագետները նշում են այն հանգամանքը, որ երկրորդ մակարդակի 
ընտրությունները սովորաբար չեն կարևորվում կին ընտրողների կողմից:  

Հայաստանում տեղական ընտրությունների կարևորության ընկալումը մեծապես 
կախված է ՏԻՄ համակարգի կայացվածությունից, որը 2016 թվականից սկսած 
համայնքների խոշորացմանն ուղղված բարեփոխումների գործընթացների մեջ է, 
ինչը կարող է ազդել ինչպես ընտրողների ակնկալիքների վրա, այնպես էլ 
անդրադառնալ ընտրություներին նրանց մասնակցության վրա: Ինչ վերաբերում է 
2021 թ. ՏԻՄ ընտրություններին, ապա ընտրողների պասիվությունը 
պայմանավորող նաև այլ գործոններ կան: Դրանց թվում են՝ անցումը 
համամասնական ընտրակարգի և, ի հետևանք՝ ընտրողների քաղաքական 
կողմնորոշման դժվարությունը, պատերազմի հետևանքներով պայմանավորված 
էմոցիոնալ ֆոնը, որը բնորոշ է եղել նաև 2021 թ. արտահերթ խորհրդարանական 
ընտրություններին:  

 «․․ ․ Ընտրություններին տեխնիկական սարքավորումների մասնագետ եմ աշխատում, 
արդեն համարյա հինգ տարի, վեց ընտրություններին, բոլոր քաղաքական ուժերի 
ժամանակ մասնակցել եմ, ու էս վերջին ընտրությունները շատ պասիվ էին ընտրողների 
մասնակցության առումով, թե՛ Ազգային ժողովի արտահերթ ընտրությունները, թե՛ ՏԻՄ 
ընտրությունները» 22։ 

ՏԻՄ ընտրություններին մասնակցած ընտրողների թվում կանանց ու 
տղամարդկանց համամասնության դիտարկումը ցույց է տալիս, որ այն զգալիորեն 
տարբերվում է խորհրդարանական ընտրությունների ժամանակ արձանագրված 
համամասնությունից:  

2021 թ. ՏԻՄ ընտրություններին մասնակիցների թվում կանանց և տղամարդկանց 
համամասնությունը տարբերվում է 3.4 տոկոսային կետով՝ հօգուտ տղամարդկանց 
մասնակցության, ի տարբերություն 2021 թ. խորհրդարանական ընտրությունների 
մասնակիցների, որոնցում կանանց մասնակցության տոկոսը բարձր էր 9.8 
տոկոսային կետով:  

  

                                                           
21   Serafini, M., (2021) “Gender Gap in Electoral Behavior”, Essex Student Journal 12(1). 
https://publications.essex.ac.uk/esj/article/id/82/ 
22 Ֆոկուս խմբի քննարկումից: 

https://publications.essex.ac.uk/esj/article/id/82/

Աղյուսակ 9 
Քվեարկությանը մասնակցած կանանց ու տղամարդկանց համամասնությունը 2021 թ. 
խորհրդարանական և ՏԻՄ ընտրություններին 
 

 
Խորհրդարանական 

ընտրություններ 
ՏԻՄ 

ընտրություններ 

 Կին Տղամարդ Կին Տղամարդ 

Քվեարկածների ընդհանուր 
թիվը 

1267128 565186 

Քվեարկածների թիվը ըստ 
սեռի 

696571 570557 273009 292177 

Քվեարկածներն ըստ սեռի 
(տոկոսով) 

54.97% 45.04% 48.3% 51.7% 

Կանանց և տղամարդկանց 
մասնակցության միջև 

տարբերությունը 
>9.9 <3.4 

Աղբյուրը՝ ԿԸՀ տվյալներ  
  
ԿԸՀ տվյալներով` 2021 թ. ՏԻՄ ընտրություններին ընտրողների մասնակցության 
ցուցանիշները խիստ տարբերվում են ըստ մարզերի և համայնքների: 
Մասնավորապես, ամենացածր մասնակցությունը ցուցաբերել են Արմավիրի 
(32.9%), Շիրակի (34.3%), Lոռու (38.9%) մարզերի ընտրողները, իսկ ամենաբարձր 
մասնակցությունը եղել է Սյունիքում (58.8%) և Վայոց ձորում (55.09%): Վերջին 
երկու սահմանամերձ մարզերն ամենաշատն են կրել իրենց վրա պատերազմի 
հետևանքները՝ Արցախից տեղահանվածներին ապաստան տրամադրելու, ինչպես 
նաև սահմանազատման և անվտանգության լուրջ խնդիրների առումով, 
հետևապես ընտրողներն ավելի շատ են կարևորել ընտրությունները՝ կապելով 
դրանց արդյունքներն իրենց հուզող խնդիրների լուծման հետ: Ըստ ԿԸՀ-ի 
տվյալների՝ այդ մարզերի ընտրողները միջինից զգալիորեն բարձր 
մասնակցություն են ցուցաբերել նաև խորհրդարանական ընտրություններին23:  
 
 

  

                                                           
23 https://res.elections.am/images/doc/masnak20.06.21pv.pdf 
 

https://res.elections.am/images/doc/masnak20.06.21pv.pdf

Գծապատկեր 3 
2021 թ. ՏԻՄ ընտրություններին քվեարկության մասնակիցների տոկոսը, ըստ մարզերի 

 

 
Աղբյուրը՝ ԿԸՀ տվյալներ 

 
Ինչ վերաբերում է կանանց մասնակցությանը, ապա քվեարկածների թվում 
կանանց ու տղամարդկանց համամասնությունը տարբեր է եղել ՏԻՄ 
ընտրությունների տարբեր փուլերում, ինչը կարող է պայմանավորված լինել տվյալ 
մարզի ընտրողների՝ կանանց և տղամարդկանց իրական համամասնությամբ։  

Աղյուսակ 10 
2021 թ. ՏԻՄ ընտրություններին մասնակցած կանանց ու տղամարդկանց 
համամասնությունը  
 
 Հոկտեմբերի 

17 Նոյեմբերի 14 Դեկտեմբերի 5 
Ընդահանուր 

բոլոր երեք 
փուլերում 

 Կին Տղ Կին Տղ Կին Տղ Կին Տղ 

Մասնակցությունը 
թվերով 

29145 26225 19577 18662 224287 247290 273009 292177 

Քվեարկածների 
ընդհանուր թիվը 

55370 38239 471577 565186 

Քվեարկածների 
ընդհանուր թվի 

համեմատ 
52,6% 47,4% 51,2% 48.8% 47,6% 52,4% 48.3% 51.7% 

Կանանց և 
տղամարդկանց 
մասնակցության 
տարբերությունը 

>5.2% >2.4% < 4.8% <3.4% 

Աղբյուրը՝ ԿԸՀ տվյալներ  

Սակայն հստակ օրինաչափություն այս կամ այն մարզում մասնակցության 
ընդհանուր ցուցանիշների և քվեարկածների թվում կանանց մասնաբաժնի միջև 
չի նկատվել: Ընտրողների բարձր մասնակցության ընդհանուր ցուցանիշները 
դեռևս չեն նշանակում, որ կանայք ավելի ակտիվ են մասնակցել քվեարկությանը 
տվյալ մարզում կամ համայնքում: 

Մասնավորապես, ընտրողների ավելի բարձր մասնակցություն ցուցաբերած 
Սյունիքի և Վայոց ձորի մարզերում կանանց տոկոսը քվեարկածների մեջ թեև 
ավելի բարձր էր ՏԻՄ ընտրությունների միջին ցուցանիշից, սակայն գրեթե չէր 
տարբերվում տղամարդկանց մասնաբաժնից: 

Մասնակցության ավելի ցածր ցուցանիշներ ունեցող Շիրակի և Լոռու մարզերում 
կանանց և տղամարդկանց մասնաբաժնի միջև տարբերությունը 4-6 տոկոսային 
կետ է կազմում hoգուտ կանանց մասնակցության:  

Իսկ ընտրողների ամենացածր մասնակցություն ցուցաբերած Արմավիրի մարզում 
(32.9%) կանանց մասնակցությունը, ընդհակառակը՝ 12 տոկոսային կետով ցածր է 
եղել տղամարդկանց մասնակցությունից: 

Աղյուսակ 11 
Քվեարկության մասնակիցների սեռային համամասնությունն ըստ մարզերի և խոշոր 
քաղաքային համայնքների (%) 
 

Մարզեր Սյունիք Վայոց ձոր Արմավիր Շիրակ Լոռի 

 Կին Տղ Կին Տղ Կին Տղ Կին Տղ Կին Տղ 

Քվեարկածների 
ընդհանուր թվի 

համեմատ % 
50.4 49.6 48,9 51,1 44,1 55,9 52,4 48,6 53,1 46,9 

Խոշոր 
քաղաքային 
համայնքներ 

Կապան, 

Գորիս 
Եղեգնաձոր Արմավիր Գյումրի Վանաձոր 

Քվեարկածների 
ընդհանուր թվի 

համեմատ % 

51 

 
49 48,5 51,5 44.3 55.7 54,6 45,4 54,8 45,2 

Աղբյուրը՝ ԿԸՀ տվյալներ 

Օրինաչափություն է նկատվում նաև խոշոր քաղաքային համայնքներում, որտեղ 
կանանց մասնաբաժինը քվեարկածների թվում զգալիորեն ավելի բարձր է 
տղամարդկանցից: Մասնավորապես, Գյումրիում և Վանաձորում, որտեղ ՏԻՄ 
ընտրություններն արդեն երկրորդ անգամ են անցկացվում համամասնական 
ընտրակարգով, քվեարկության մասնակիցների թվում կանանց մասնաբաժինը 9-
10 տոկոսային կետով բարձր է տղամարդկանցից, այսինքն նույնքան է, որքան եղել 
է կանանց ու տղամարդկանց համամասնության տարբերությունը 
խորհրդարանական ընտրություններում:  

Այն խոշորացված համայնքներում, որտեղ ՏԻՄ ընտրություններն առաջին անգամ 
են անցկացվել համամասնական ընտրակարգով, քվեարկածների թվում կանանց 
տոկոսը շատ ավելի ցածր է, քան Գյումրիում և Վանաձորում, այսինքն՝ կանայք 
ակնհայտորեն ավելի նվազ մասնակցություն են ցուցաբերել այդ համայնքներում: 
Այս հանգամանքը մեկնաբանությունների է արժանացել ֆոկուսխմբային 
քննարկումների ընթացքում՝ ՏԻՄ ընտրություններում ընտրակարգի 
փոփոխության և համայնքների խոշորացման համատեքստում: «Փոքր 
համայնքներում ՏԻՄ ընտրություններին կանանց պասիվությանը պայմանավորված է 
նաև համայնքների խոշորացմամբ»24։ 

Գլուխ 3. Կին ընտրողների ընտրական վարքի և 
նախապատվությունների առանձնահատկությունները  
 
Կին ընտրողների նախապատվությունների և նրանց ընտրական վարքի 
առանձնահատկությունները բացահայտելու նպատակով համադրվել են 
Հայաստանում ընտրական գործընթացների վերաբերյալ անցկացված 
սոցիոլոգիական հարցումների արդյունքները և սույն հետազոտության 
                                                           
24 Ֆոկուս խմբի քննարկումից: 

շրջանակում անցկացված ֆոկուսխմբային քննարկումների ընթացքում հնչած 
տեսակետները:  

Հետազոտության ընթացքում երևան են եկել նաև կանանց ընտրական վարքի և 
նախապատվությունների մի շարք առանձնահատկություններ, որոնք 
ներկայացվում են հաջորդիվ։  

«Ընտանեկան քվեարկություն» 
Կին ընտրողների ուղղորդված քվեարկության դեպքերը կանանց ընտրական 
վարքի լուրջ սահմանափակում են համարվում՝ խոչընդոտելով կանանց ազատ 
կամքի արտահայտման և գիտակցված ընտրություն կատարելու 
հնարավորությունները: Այսպես կոչված «ընտանեկան քվեարկության» դեպքերը 
հաստատվում են նաև տեղական դիտորդների կողմից: Մասնավորապես, 
«Ականատես» դիտորդական առաքելության զեկույցի25 համաձայն՝ դիտարկված 
«տեղամասերի 23․ 67%-ում նկատվել է 1-3, 7․ 33%-ում՝ 4-10 և 2․ 67%-ում՝ 11 կամ 
ավելի ընտանիքով քվեարկության դեպք»։ 

«․․ ․ Ընտանեկան քվեարկության խնդիրը ավելի շատ է նկատվել այս տարվա 
ընտրությունների ժամանակ, որովհետև նախ՝ քովիդի հետևանքով փակ տարածքում 
մնալու և միմյանց հետ կիսվելու և ընտանիքի (ամուսնու) կարծիքը շատ ավելի դոմինանտ 
դիտարկելու, կանանց կարծիքի ձևավորման վրա նրանց ազդեցություն ունենալու, 
կարծում եմ՝ ավելի շատ է եղել»26: 
 
 «․․ ․ Ես նույնիսկ դեպքեր գիտեմ, որ, ասենք՝ զինվորական ամուսինները գրել են, զանգել 
են, ասել են՝ քվեարկի նրան, քվեարկի սրան, նրան չքվեարկես»27: 
 
Կանանց ընտրական վարքը նկարագրելիս ֆոկուս խմբերի մասնակիցները 
տարբերություն են տեսնում աշխատող և չաշխատող կանանց միջև՝ նշելով, որ 
աշխատող կանայք ավելի ակտիվ են մասնակցում ընտրություններին և ավելի 
գիտակցված ընտրություն կատարում:  
 
«Եթե աշխատում ես, ոնց էլ լինի՝ ներգրավված ես բոլոր ոլորտներում։ Իսկ որ տանն ես, 
չգիտեմ, էլի, այդ կանանց հոգեբանությունը մի քիչ ուրիշ է, մի քիչ կախվածություն ունեն 
ամուսնուց»28։ 
 
Առանձնացվում է նաև գյուղաբնակ կանանց ընտրավարքը: Ֆոկուս խմբերի 
մասնակիցները նշում են, որ գյուղական վայրերում շատ ավելի ուժեղ է 
ընտանիքում տղամարդկանց ազդեցությունը, որոնք էլ հաճախ թելադրում են՝ ում 
ընտրել։ 
 

                                                           
25   Ազգային ժողովի 2021 թ. հունիսի 20-ի արտահերթ ընտրությունների «Ականատես» դիտորդական 

26  Ֆոկուս խմբի քննարկումից: 
27 Ֆոկուս խմբի քննարկումից: 
28 Ֆոկուս խմբի քննարկումից: 

«․․ ․ Գյուղաբնակ կանայք ավելի շատ հիմնվում են ընտանիքի տղամարդկանց ու այդ 
առօրյա խոսակցությունների հիման վրա ընտրություն կատարելիս»29։ 
 
«...Կանայք, հատկապես գյուղաբնակ կանանցից շատերը ընդհանրապես չեն փորձում 
մասնակցել ընտրություններին ու գնում են միայն այն դեպքում, երբ որ ամուսինը կամ 
եղբայրն է ընտրություններին մասնակցում, ու գիտեն հստակ՝ ում ձայն տալ»30: 
 
 «․․ ․  Վերջին ՏԻՄ ընտրություններին ակնհայտ նույնիսկ անկում կար հետաքրքրության, 
իսկ վարքի առումով պետք է հաշվի առնել ընդհանրապես վարքը գնահատելիս 
քաղաքական գործընթացների նկատմամբ կանանց հետաքրքրությունը, որը մարզերում 
հիմնականում շատ ցածր է, և ընտրական վարքի վրա էական անդրադառնում է 
ընտանիքի կարծիքը, ընտանիքի ուղղորդումը էական, ծանրակշիռ ազդեցություն ունի, 
քանի որ կանայք իրանք հիմնականում չեն կողմնորոշվում քաղաքական 
գործընթացներում»31: 
 
 

Ընտրողների մոտիվացիան և մասնակցությունը համամասնական 
ընտրակարգի պայմաններում  
 
Գնահատելով ՏԻՄ ընտրություններում համամասնական ընտրակարգին անցնելու 
ազդեցությունը ընտրողների, այդ թվում՝ կին ընտրողների մոտիվացիայի և 
մասնակցության վրա, փորձագետները ֆոկուսխմբային քննարկումների 
ժամանակ մատնանշել են հետևյալ գործոնները՝ 
 

- համամասնական ընտրակարգին անցնելու դեպքում չեն աշխատել ՏԻՄ 
ընտրություններին մասնակցելու հին մեխանիզմները, երբ քվեարկության 
հիմնական մոտիվացիան եղել է ծանոթ-բարեկամ թեկնածուներին 
աջակցելու «պարտավորվածությունը», սակայն նոր մեխանիզմները, 
որոնցում կարևորվում է այս կամ այն քաղաքական ուժին և նրա 
գաղափարախոսությանը աջակցելը, դեռևս չեն ձևավորվել. 

- այնուամենայնիվ, 2021-ի ՏԻՄ ընտրություններին ընտրողները որոշ չափով 
պահպանել են այդ սկզբունքը, որից, ֆոկուս խմբերի մասնակիցների 
կարծիքով՝ «դուրս չենք եկել, լինի դա կուսակցություններում կամ այլ 
ոլորտում»32։ Խորհրդարանական ընտրություններին ընտրողները նույնպես 
անձերով են կողմնորոշվել:  

 
«ՏԻՄ ընտրությունները դեռ հեռու են կուսակցական կամ քաղաքական կոչվելուց, դրանք 
խիստ անձնավորված են և կարծես դիմադրություն լինեն համամասնական 
ընտրակարգին»33: 
 

                                                           
29 Ֆոկուս խմբի քննարկումից: 
30 Ֆոկուս խմբի քննարկումից: 
31 Ֆոկուս խմբի քննարկումից: 
32 Ֆոկուս խմբի քննարկումից: 
33 Ֆոկուս խմբի քննարկումից: 

«Հայաստանում թե՛ համապետական, թե համայնքային ընտրությունները եղել ու 
շարունակում են մնալ անձի ու անհատի ընտրություն։ Անկախ հանգամանքից՝ 
թեկնածուն ինքնառաջադրվում էր նախկինում, թե ինչ-որ կուսակցություն է առաջադրում 
նրան, ընտրողն իրականում շարունակում է անհատին, ոչ թե կուսակցությանն ընտրել»34: 
 
Հաշվի առնելով սոցիալական կապերի առումով կանանց ու տղամարդկանց միջև 
տարբերությունը՝ կանայք, փորձագետների գնահատականներով, թեև ավելի 
ազատ են նեպոտիզմի ազդեցությունից, սակայն այն համայնքներում, որտեղ 
առաջին անգամ էին ՏԻՄ համամասնական ընտրություններ անցկացվում, նրանք 
կարող էին ավելի շատ դժվարություններ ունենալ քաղաքական ուժերի միջև 
ընտրություն կատարելու հարցում, ինչը և պայմանավորել էր փոքր 
համայնքներում նրանց մասնակցության ցածր ցուցանիշը35: 
 
«ՏԻՄ ընտրություններում կանայք ինչ-որ իմաստով ավելի ազատ են ընտրության մեջ, 
քանի որ չունեն այդ սոցիալական կապերը, ընկերության լայն շրջանակ․․ ․  Կանայք այդ 
շրջանակներից հաճախ դուրս են և ստիպված չեն ընտրելու մեկին, որովհետև նա հայտնի 
է որպես «լավ տղա» կամ ինչ-որ հեղինակություն է: Եվ եթե իհարկե իրենց ամուսնու, 
եղբոր կամ հոր միջոցով պարտադրված չեն քվեարկելու ինչ-որ մեկի օգտին, ապա ավելի 
մեծ շանսեր ունեն քաղաքական ընտրություն կատարելու։ Ստացվում է, որ կանայք՝ 
որպես ընտրող, ավելի ազատ են, քան տղամարդիկ, որոնք կաշկանդված են, երբ իրենց 
ինչ-որ մի տղա ընկեր մոտենում է, ասում է՝ իմ ընկերս է առաջադրվել, խնդրում եմ՝ իրեն 
աջակցիր»36։ 
 
Մյուս կողմից՝ ֆոկուս խմբերի մասնակիցների գնահատմամբ՝ կին թեկնածուների 
ավելի լայն ընդգրկումը կուսակցությունների ընտրացուցակներում կարող է 
մոտիվացնել կանանց գնալ ընտրություններին՝ «իրենց ծանոթ կանանց աջակցելու 
համար», այսինքն՝ մի կողմից դա կարող է լինել նույն մոտիվացիայով, ինչ 
տղամարդկանց դեպքում: 
 
«․․ ․ Հիմա որ գիտեն՝ կին ա դրել, կին ընտրող ա, ինքն էլ կարա գնա իրա ընկերուհուն 
օգնի, ու իրա ընկերուհին գոնե ավագանի դառնա, այդ ձևով արդեն սկսում են 
ընտրությունների գնալ»37: 
 
Իսկ մյուս կողմից դա կարող է խթան հանդիսանալ կանանց համար 
քաղաքականությամբ և այլ կանանց մասնակցությամբ հետաքրքրվելու: 

 
«․․ ․ Նկատել եմ, որ սկսել են հետաքրքրվել այն կանանցով, ովքեր կուսակցությունների 
ցուցակների առաջին տասնյակում են»38։ 
 

                                                           
34 Ֆոկուս խմբի քննարկումից: 
35 Ֆոկուս խմբի քննարկումից: 
36 Ֆոկուս խմբի քննարկումից: 
37 Ֆոկուս խմբի քննարկումից: 
38Ֆոկուս խմբի քննարկումից: 

Ընտրողների հետ անցկացված ֆոկուս խմբերի մասնակիցները հաստատել են 
նաև, որ փոխվել է միայն ընտրությունների ձևը, սակայն բովանդակությունն ու 
քվեարկությանը մասնակցելու սկզբունքն ու մոտիվացիան նույնն են մնացել:  
 
«․․ ․ Փոքր համայնքներում, ճիշտ է՝ մենք հիմա կուսակցություն ենք ընտրում, բայց ավելի 
շատ մարդկանց ենք ընտրում, որովհետև բոլորս համարյա իրար ճանաչում ենք, 
կուսակցության մեջ մենք անհատներին ենք ընտրում, ոչ թե կուսակցությունն ենք 
ընտրում, այլ ովքեր են մտած այդ կուսակցության մեջ, այդ ձևով ենք ընտրում» ։ 
 
«Առաջ, քանի որ մեծամասնական էր, գնում էին իրենց առաջադրված ազգականին, 
բարեկամին ընտրելու, հիմա կուսակցական ցուցակներով տարօրինակ իրավիճակ է 
ստեղծվել մարդկանց համար։ Մարդը կողմ է մի կուսակցությանը, բայց դեմ՝ դրա 
ցուցակում ընդգրկվածներին»39: 
 
 
Ընտրողների կողմնորոշումն ըստ նախընտրական ծրագրերի 

  
Թեև ֆոկուս խմբերի մասնակիցներից ոմանք հույս էին հայտնում, որ 
համամասնական ընտրակարգը հիմքեր կստեղծի ավելի գիտակցված, 
սկզբունքային, ծրագրային ընտրության համար, այդ լավատեսությունը 
կուսակցությունների ծրագրերի առումով դեռևս չի հիմնավորվում: ՏԻՄ 
ընտրություններին մասնակցած քաղաքական ուժերը, ըստ էության, 
նախընտրական ծրագրեր չեն ներկայացրել՝ դրանով իսկ հնարավորություն 
չտալով ընտրողներին ավելի գիտակցված որոշում կայացնելու: Փորձագետների 
կարծիքով՝ գրեթե նույն իրավիճակն էր խորհրդարանական ընտրություններին, 
որոնց ընթացքում քաղաքական պայքարն ծրագրային բնույթ չէր կրում, թեև 
հարցումների ժամանակ ընտրողները նշում էին, որ ծրագրերն են առաջնահերթ 
համարում ընտրություն կատարելու համար:  

 
«․․ ․ Եթե խոսքը վերջին խորհրդարանական ընտրությունների մասին է, դա 
առհասարակ ճգնաժամային, ոչ կանոնավոր, ծրագիր չպահանջող ընտրություններ էին 
․․ ․ Կա ուրիշ հանգամանք, ուրիշ կրիտերիաներ, որոնցով մարդիկ կողմնորոշվում էին, 
ու ծրագիրը եթե թարս էլ դնեին, մեկ ա՝ ով պիտի տվյալ ուժին քվեարկեր՝ դրան 
կքվեարկեր»...40:  
 
«Իրականում մեր կուսակցությունները, իմ կարծիքով, դեռևս չունեն լիարժեք մշակված ու 
քաղաքական հստակ, իրարից տարբերվող ծրագրեր, որ, ենթադրենք՝ ըստ այդմ 
կողմնորոշված լինեն մարդիկ, ասենք՝ դեպի աջ ավելի կամ ձախ կողմը գնան»41։  
  
«Նախ՝ ծրագիրը պիտի լինի, որ ուզենաս կարդալ կամ ուզենաս չկարդալ։ Ուրեմն եթե 
ծրագիր չկա, վերաբերմունք էլ չկա անշուշտ։ Հետո՝ ավանդական մոտեցում է, որ 
կողմնորոշվում են մաքսիմում ցուցակով»42։  
                                                           
39 Ֆոկուս խմբի քննարկումից: 
40 Ֆոկուս խմբի քննարկումից: 
41 Ֆոկուս խմբի քննարկումից: 
42 Ֆոկուս խմբի քննարկումից: 

 «Մինչև հիմա էլի լիդերի ընտրություն է գնում, ոչ թե քաղաքական կուսակցությունների 
կամ, առավել ևս՝ իրենց կողմից առաջադրվող ծրագրերի, որովհետև իրականում 
քաղաքական դաշտում մարդիկ այնքան հաճախ են փոխում իրենց դիրքորոշումները և 
կուսակցությունից կուսակցություն անցնում, որ չես կարողանում հասկանալ՝ ո՛ր 
ուղղության և գաղափարախոսության ներկայացուցիչն է: Մի տեսակ քաոսային 
իրավիճակ է ստեղծվում, որպեսզի կարողանաս կողմնորոշվել»43:  
 
«Իմ կարծիքը, գուցե, սուբյեկտիվ լինի, բայց մարդկանց մեծ մասը ծրագրերից գրեթե 
տեղյակ չի եղել, ու նույնիսկ ցուցակներում ընդգրկված թեկնածուները ևս իրենց 
կուսակցության ծրագրերից տեղյակ չեն եղել, որովհետև մարդիկ ընտրել են անձանց կամ 
չեն ընտրել կրկին անձանց պատճառով»44։ 
 
 
Ընտրությունների օրակարգի ամենակարևոր խնդիրները. կանանց 
և տղամարդկանց ընկալումների տարբերություններ  
 
Կանանց ու տղամարդկանց ընտրական վարքի տարբերությունները ի հայտ են 
գալիս նախապատվությունների մակարդակում՝ արտահայտելով նրանց սոցիալ-
քաղաքական արժեքների և երկրի կամ համայնքի զարգացման 
առաջնահերթությունների մասին պատկերացումները: Թեև միջազգային 
պրակտիկայում նախապատվությունների հարցում գենդերային խզումը ((gender 
gap in voting behavior) կարող է որոշիչ դեր խաղալ ընտրությունների արդյունքների 
վրա ազդեցության առումով, Հայաստանի փորձը ցույց է տալիս, որ այդ հարցերում 
կին և տղամարդ ընտրողների նախապատվությունների միջև տարբերություններ 
կան, սակայն կա՛մ էական չափերի չեն հասնում, կա՛մ էական ազդեցություն չեն 
ունենում ընտրությունների արդյունքների վրա:  

2021 թ. արտահերթ խորհրդարանական ընտրությունների օրակարգը 
պայմանավորված է եղել պատերազմի ծանր կորուստներով և դրա հետևանքով 
գերլարված քաղաքական իրավիճակով: Այն խիստ տարբերվել է բոլոր նախորդ 
ընտրություններից, ինչն էլ արտահայտվել է նախընտրական հարցումների 
արդյունքներում:  

  

                                                           
43 Ֆոկուս խմբի քննարկումից: 
44Ֆոկուս խմբի քննարկումից: 

Գծապատկեր 4 
 2019 թ. և 2021 թ. (մինչ և հետպատերազմյան ժամանակահատված) ընտրողներին 
հուզող հարցերի տարբերությունը  

Ներկա պահին Հայաստանի առջև կանգնած 

ամենասուր խնդիրները, որոնք առաջնահերթ 

ուշադրություն են պահանջում45 

GALLUP International Association in Armenia, 
2021 թ. հունիս 

Ներկա պահին Հայաստանի առջև ծառացած 

ամենակարևոր խնդիրները46 
Caucasus Barometer, 

2019 թ. 

 
 
 
2019 թ. կանանց ու տղամարդկանց առաջնահերթությունների վերաբերյալ 
տարբերությունը բավականին նկատելի է. օրինակ՝ գործազրկության հարցում այն 
8 տոկոսային կետի է հասել, աղքատության հարցում՝ 3 և չլուծված 
հակամարտության հարցում ՝ 4 տոկոսային կետի:  
 
  

                                                           
45 MPG LLC, GALLUP International Association in Armenia, June 2021 https://gallup.am/product/pre-election-survey-
3nd-wave-idiotka-en/ 
46 Caucasus Barometer 2019 Armenia. 
 

https://gallup.am/product/pre-election-survey-3nd-wave-idiotka-en/
https://gallup.am/product/pre-election-survey-3nd-wave-idiotka-en/

Գծապատկեր 5 
Հայաստանի առջև ծառացած ամենակարևոր խնդիրները կանանց և տղամարդկանց 
պատկերացմամբ, 2019 թ.  
 

 

2021 թ. խորհրդարանական ընտրություններում անվտանգության ապահովման և 
դրա հետ փոխկապակցված սահմանազատման խնդիրները ստվերել են 
գործազրկության խնդիրը՝ հետին պլան մղելով այն: Սոցիալ-տնտեսական 
իրավիճակի մտահոգությունները թեև նշվում են անվտանգության խնդիրներից 
անմիջապես հետո՝ սակայն «տնտեսության կայունացում» ձևակերպմամբ: 
Կանանց ու տղամարդկանց պատասխանների տարբերությունները գրեթե բոլոր 
հարցերում չեն գերազանցում 1-2 տոկոսային կետը, բացառությամբ առաջին 
երկու հարցի, որոնք երկուսն էլ վերաբերում են նույն՝ անվտանգության խնդրին, 
բայց՝ տարբեր ձևակերպումներով:  

Կանայք իրենց մտահոգությունը գերադասում են ձևակերպել որպես 
խաղաղության հաստատման և պատերազմի սպառնալիքի վերացման խնդիր, 
տարբերությունը տղամարդկանց համեմատ 11 տոկոսային կետ է: Տղամարդիկ 
նախապատվություն են տալիս «անվտանգության ապահովում» ձևակերպմանը՝ 
տարբերությունը կանանց համեմատ 4 տոկոսային կետ: Կանանց ու 
տղամարդկանց պատասխաններում նշված տարբերությունը փաստում է, որ 
կանանց համար կարող է էական լինել քաղաքական ուժերի հռետորաբանությունը, 
և նրանք հակված են իրենց նախապատվությունը տալ այն քաղաքական ուժերին, 
որոնք անվտանգության ապահովման մասին իրենց խոստումները խաղաղության 
հաստատման համատեքստում են հնչեցնում:  

Աղյուսակ 12 
Որո՞նք են ներկա պահին ՀՀ առջև կանգնած ամենասուր խնդիրները, որոնք 
առաջնահերթ ուշադրություն են պահանջում, մայիս 202147 
 

Կարևորված հիմնախնդիր ԱՅՈ% 

Անվտանգության ապահովում 31.9% 

Խաղաղություն, պատերազմի սպառնալիքի վերացում 28.1% 

Սահմանների հստակեցում 25.2% 

Տնտեսության կայունացում 13.3% 

Գերիների վերադարձ 12.7% 

Քաղաքական անկարգություններ ... 6.0% 

Զինված ուժերի բարեփոխումներ 5.7% 

Գործազրկություն 4.4% 

Ներքին քաղաքական իրավիճակ 3.2% 

Կառավարության փոփոխություն 2.5% 

Մարդասիրական խնդիրներ զինված հակամարտության գոտում 1.7% 
Ենթակառուցվածքների վերականգնում զինված 
հակամարտության գոտում 1.5% 

Լեռնային Ղարաբաղի կարգավիճակ 1.5% 

Սոցիալական խնդիրներ, աղքատություն 1.5% 

Դժվարանում եմ պատասխանել  1.4% 

Կորոնավիրուսի համավարակ և դրա հետևանքները  1.3% 

Ուրիշ 11.8% 
 
  

                                                           
47 MPG LLC, GALLUP International Association in Armenia, May 2021 https://gallup.am/product/minus-30-pre-
election-survey-2nd-wave/  Կազմակերպության կողմից  իրականացված  2021 թ. մայիսին և հունիսին 
հարցումների  պատասխաններում նկատվող առաջնահերթյունների հերթականության որոշակի  
տարբերությունները  բացատրվում են լարված քաղաքական իրավիճակում հասարակական 
տրամադրություններնը արագ փոփոխություններով, որոնց արդյունքում սակայն անփոփոխ  է մնում 
ընդհանուր առաջնահերությունը՝ անվտանգության ապահովումը: 

https://gallup.am/product/minus-30-pre-election-survey-2nd-wave/
https://gallup.am/product/minus-30-pre-election-survey-2nd-wave/

Գծապատկեր 6 
Որո՞նք են ներկա պահին ՀՀ առջև ծառացած ամենասուր խնդիրները,  
որոնք առաջնահերթ ուշադրություն են պահանջում՝ կանանց և տղամարդկանց 
ընկալմամբ. 
Մայիս 202148 
 

 
 
2021 թ. խորհրդարանական ընտրությունների օրակարգի 
առանձնահատկությունները շեշտվել են նաև ֆոկուս խմբերի մասնակիցների 
կողմից: Որպես առաջնահերթություն միանշանակորեն նշվել է անվտանգության 
խնդիրը, որը, ըստ գնահատականների, ստվերել էր բոլոր մնացածները:  
 
Այս համատեքստում կանանց իրավունքների հետ կապված հիմնահարցերը 
ընդհանրապես դուրս էին մղվել քաղաքական ուժերի օրակարգից և ծրագրերից:  
 
«Այս ընտրություններին՝ հունիսի, ընդհանրապես հռետորաբանությունն էլ, խնդիրների 
ներկայացումն էլ ծայրահեղ մասկուլինացված էին ․․ ․  ամբողջ հանրային դիսկուրսը ինձ 
թվում է ծայրահեղացված էր, չեմ հիշում անցյալում այդ աստիճան հայրիշխանական, 
մասկուլինացված ընտրություններ լինեին: «Տղերքի կռիվ» ոնց որ լիներ շատ դեպքերում» 49:  

«2018-ի ու 2021-ի խորհրդարանական ընտրությունների միջև տարբերությունը, իմ 
դիտարկմամբ, նաև այն էր, որ 2018-ի դեպքում միլիտարիզացված կոնտեքստը չկար։ 

                                                           
48 MPG LLC, GALLUP International Association in Armenia, May 2021 https://gallup.am/product/minus-30-pre-
election-survey-2nd-wave/  կազմակերպության կողմից  2021 թ. մայիսին և հունիսին իրականացված  
հարցումների  պատասխաններում նկատվող առաջնահերթությունների հերթականության որոշակի  
տարբերությունները  բացատրվում են լարված քաղաքական իրավիճակում հասարակական 
տրամադրությունների արագ փոփոխություններով, որոնց արդյունքում սակայն անփոփոխ  է մնում 
ընդհանուր առաջնահերթությունը՝ անվտանգության ապահովումը: 
49 Ֆոկուս խմբի քննարկումից: 

Անվտանգության ապահովում Խաղաղություն, պատերազմի սպառնալիքի վերացում
Սահմանների հստակեցում Տնտեսության կայունացում
Գերիների վերադարձ Քաղաքական անկարգություններ ...
Զինված ուժերի բարեփոխումներ Գործազրկություն

Հատկապես 2020 թ․  պատերազմով պայմանավորված համատեքստը շատ ավելի 
խորքային միլիտարիզացված է դարձել»50: 

Հաշվի առնելով 2021 թ. խորհրդարանական ընտրությունների ընդհանուր 
համատեքստը՝ կանանց հիմնախնդիրներով զբաղվող ՀԿ-ներն էլ ակտիվություն 
չեն ցուցաբերել ընտրողների և քաղաքական ուժերի շրջանում «Կանանց 
օրակարգը» առաջ մղելու հարցում, թեև նախորդ ընտրություններում այդ 
ուղղությամբ քայլեր արվել էին, մշակվել էր «Կանանց օրակարգը»51, 
նախընտրական դեբատներ52 էին կազմակերպվել դրա շուրջ ընտրողների և 
ընտրությունների մասնակից քաղաքական ուժերի ներկայացուցիչների հետ: 
Փորձագետների դիտարկումներով՝ «այս անգամ, կարծես թե, այդպիսի հարցերը 
բարձրացնելու ժամանակը չէր»։ 
 
«․․ ․ Եթե վերջին ընտրության մասին չէ խոսքը, ապա, առհասարակ, կանայք ավելի 
ուշադիր են կետերին, որոնք վերաբերում են սոցիալական հարցերին, կանանց, ավելի 
շատ ընտանիքի հարցերին, կրթության հարցերին։ Սա մենք հստակ նկատել ենք, սակայն 
վերջին երկու ընտրություններում դա դեր չի խաղում, բոլորովին ոչ մի դեր չի խաղում»53:  
 
«Կանանց մասին երևի միակ շոշափված՝ զոհվածի մայրեր, գերիների ծնողներ թեմայով 
է եղել, բայց որ այդպես առանձին կանանց հիմնախնդիրներ բարձրաձայնվեին, չեմ լսել»54։  
 
«Վերջին ընտրություններին առաջնահերթ էր անվտանգության խնդիրը, բայց նույնիսկ 
այդ համատեքստում բարձրաձայնվում են միայն պոպուլիստական մոտեցումների ներքո՝ 
«հերոսածին մայրեր», ոչ թե «որդեկորույս ծնողներ»։ Պատերազմի ռոմանտիկացումը 
բերում է նրան, որ կանանց զրկում են իրենց իրական մտահոգություններից ու 
խնդիրներից ու վերագրում ազգապահպանության՝ զինվորներ ծնելու և այլ դերեր, որի 
մեջ կորչում է սովորական զբաղվածության, սոցիալ-առողջապահական, կրթական և այլ 
իրական խնդիրների մասին մտահոգվելու իրավունքը»55: 

Խորհրդարանական ընտրություններում արձանագրված տրամադրությունները և 
օրակարգը որոշ չափով իրենց շարունակությունն են ստացել նաև ՏԻՄ 
ընտրությունների ժամանակ: Անվտանգության ապահովման, սահմանազատման 
հետ կապված խնդիրները առաջին պլանում էին գտնվում հատկապես 
սահմանամերձ համայնքների ընտրություններում:  

Ընդհանուր առմամբ, ինչպես ցույց են տալիս ընտրողների հետ ֆոկուսխմբային 
քննարկումները, ՏԻՄ ընտրությունների օրակարգը ձևավորվել է համայնքային 
նշանակության հիմնախնդիրների շուրջ, որոնց մեծ մասը անմիջականորեն 

                                                           
50 Ֆոկուս խմբի քննարկումից: 
51 «Կանանց օրակարգը՝ հանուն զարգացման». ՀՀ արտահերթ խորհրդարանական ընտրություններին 
ընդառաջ, https://oxygen.org.am/wp-content/uploads/2020/08/4.pdf 
52 http://womennet.am/women-agenda-debate-1/ 
53 Ֆոկուս խմբի քննարկումից: 
54 Ֆոկուս խմբի քննարկումից:  
55 Ֆոկուս խմբի քննարկումից: 

https://oxygen.org.am/wp-content/uploads/2020/08/4.pdf
http://womennet.am/women-agenda-debate-1/

առնչվում է կանանց շահերին, լինի ենթակառուցվածքների զարգացում, 
ջրամատակարարում թե միջհամայնքային տրանսպորտ:  

 Կին ընտրողների քաղաքական նախապատվությունները  
Կանանց և տղամարդկանց քաղաքական նախապատվությունների մասին 
որոշակի պատկերացում են տալիս նախընտրական հարցումները, որոնք 2021 թ. 
արտահերթ ընտրությունների ընթացքում, ի տարբերություն նախորդ 
ընտրությունների փորձի, սահմանափակ թվով են անցկացվել:  

Ընտրողների համար քաղաքական ընտրություն կատարելու դժվարությունները 
պայմանավորված են եղել առնվազն երեք հանգամանքով, որոնք հավասարապես 
աշխատել են և՛ խորհրդարանական, և՛ ՏԻՄ ընտրությունների ժամանակ. 

- և՛ ՏԻՄ, և՛ խորհրդարանական ընտրություններին առաջադրվել են մեծ 
թվով կուսակցություններ, որոնցից շատերը՝ նորաստեղծ: ԿԸՀ տվյալներով՝ 
2021 թ. ՏԻՄ ընտրություններին 45 համայնքում առաջադրվել են 167 
կուսակցություն և կուսակցությունների դաշինք: Արտահերթ 
խորհրդարանական ընտրություններին առաջադրված կուսակցությունների 
թիվը նույնպես աննախադեպ էր, ընտրողները շատ կարճ 
ժամանակահատվածում56 պետք էր կողմնորոշվեին 25 քաղաքական ուժերի 
ցուցակների միջև. 

- երկրորդ՝ կուսակցությունների չկայացվածության, շատերի մոտ հստակ 
գաղափարական հենքի բացակայության գործոնն է: ՀՀ պետռեգիստրի 
տվյալներով՝ Հայաստանում 2021 թ. դրությամբ գրանցված էր 113 
կուսակցություն, որոնցից 28-ը ստեղծվել էին 2021 թվականին, այսինքն՝ 
ընտրությունների նախաշեմին. 

- երրորդ՝ կուսակցությունների հանդեպ վստահության պակասի գործոնն է, 
ինչը հաստատվում է սոցիոլոգիական հարցումներով, ըստ որոնց, ի դեպ, 
տղամարդկանց շրջանում անվստահությունն ավելի բարձր էր57:  

 
Դիտարկելով նախընտրական հարցումների արդյունքները ընտրողների 
քաղաքական նախապատվությունների մասով՝ կարելի է փաստել, որ կանանց ու 
տղամարդկանց նախապատվությունների միջև տարբերությունները շատ աննշան 
են և չեն գերազանցում 1.7%-ը: 

  

                                                           
56 Արտահերթ խորհրդարանական ընտրությունների քարոզարշավը տևել է ընդամենը 11 օր: 
57 Caucasus Barometer Armenia 2019,,, https://caucasusbarometer.org/am/cb2019am/TRUPPS-by-RESPSEX/ 

https://caucasusbarometer.org/am/cb2019am/TRUPPS-by-RESPSEX/

Աղյուսակ 13 
Ո՞ր կուսակցության կամ դաշինքի օգտին եք պատրաստվում քվեարկել58. 
Հետազոտության իրականացման ժամանակահատվածը՝ 14.06.2021-16.06.2021 
 

Ո՞ր կուսակցության կամ դաշինքի 
օգտին եք պատրաստվում քվեարկել 

Հարցված 
կանանց 

% 

Հարցված 
տղամարդկ․  

% 

Կանանց և 
տղամարդկանց 
ձայների միջև 

տարբերությունը, 
% 

«Բարգավաճ Հայաստան» 
կուսակցություն 5,2 5,6 -0,4 

«Քաղաքացիական պայմանագիր» 
կուսակցություն 25,2 25,2 0 

«Լուսավոր Հայաստան» 

կուսակցություն 5,1 5,2 -0,1 

«ՀԱԿ» կուսակցություն 1,9 1,7 -0,2 
«Հանրապետություն» կուսակցություն 3,4 1,7 1,7 

«5165 ազգային պահպանողական 
շարժում» կուսակցություն 1 0,9 0,1 

«Ազգային-ժողովրդավարական 
բևեռ»/«Սասնա ծռեր» կուսակցություն 0,2 1,4 -1,2 

«Արդար Հայաստան» կուսակցություն 0,2 1,2 -1 

«Ինքնիշխան Հայաստան» 
կուսակցություն 0,3 0,3 0 

«Հայաստան» դաշինք 28,5 28,9 -0,4 
«Հայոց Հայրենիք» կուսակցություն 0,3 1,4 -1,1 

«Մեր տունը Հայաստանն է» 
կուսակցություն 0.8 1.5 -0,7 

 
«Շիրինյան/Բաբաջանյան» դաշինք 2.7 2.9 -0,2 

«Պատիվ ունեմ» դաշինք 11.2 10.3 0,9 
Այլ 0.8 1.4 -0,6 

Ոչ մեկին 2.5 2.9 -0,4 
Դժվարանում եմ պատասխանել 4,2 0,4 3,8 
Հրաժարվում եմ պատասխանել 6,3 3,9 2,4 

Աղբյուրը՝ GALLUP International Association in Armenia», 2021 
 
                                                           
58    MPG LLC, GALLUP International Association in Armenia,  June  2021  https://gallup.am/product/bets-are-made-
pre-election-survey-5nd-wave/ 
 

https://gallup.am/product/bets-are-made-pre-election-survey-5nd-wave/
https://gallup.am/product/bets-are-made-pre-election-survey-5nd-wave/

Ընդհանուր առմամբ, ցուցանիշների մեծ մասի դեպքում բացարձակ արժեքները 
շատ փոքր են, ինչը թույլ չի տալիս հստակ օրինաչափություններ բացահայտել 
կանանց ու տղամարդկանց քաղաքական նախապատվությունների 
տարբերության առումով: Կարելի է միայն փաստել, որ հիմնական մրցակիցների՝ 
«Քաղաքացիական պայմանագիր» կուսակցության և «Հայաստան» դաշինքի 
ընտրողների շրջանում կանանց և տղամարդկանց դիրքորոշումների առումով 
տարբերություններ չկան, մինչդեռ, օրինակ՝ 2018 թ. հարցումների տվյալներով, 
«Իմ քայլը» դաշինքի օգտին քվեարկել պատրաստվող կին ընտրողները 
գերազանցում էին տղամարդկանց 4 տոկոսային կետով:  

Նախորդ ընտրությունների համեմատ միտումները պահպանվել են հատկապես 
«Հանրապետություն» կուսակցության դեպքում, որին կրկնակի շատ համակրում 
են կին ընտրողները, քան տղամարդիկ: 2018-ին այդ կուսակցությունը մասնակցել 
էր ընտրություններին «Մենք» դաշինքի կազմում, և դրա օգտին քվեարկել 
պատրաստվող կանանց տոկոսը նույնպես ավելի քան կրկնակի գերազանցել է 
տղամարդկանց տոկոսը59:  

Մոտ 1.2%-ի չափով տարբերություն է նկատվում «Ազգային-ժողովրդավարական 
բևեռ» կուսակցությանը60 համակրող տղամարդկանց և կանանց միջև: Նույն 
չափով տարբերություն էր նկատվում նախորդ ընտրությունների ժամանակ այս 
քաղաքական ուժի հիմնադիր հանդիսացող «Սասնա ծռեր» կուսակցության 
հանդեպ61, և այն փաստը, որ այդ ուժի տղամարդ համակիրների թիվն ավելի մեծ 
է, համապատասխանում է միջազգային հետազոտություններով հաստատված այն 
օրինաչափությանը, որ կանայք չեն համակրում ծայրահեղ դիրքերից հանդես եկող 
քաղաքական ուժերին: 

Մնացած քաղաքական ուժերի հանդեպ կանանց ու տղամարդկանց 
նախապատվությունների տարբերությունները 1 տոկոսային կետից պակաս են, 
ինչը հստակ եզրակացություններ անելու հնարավորություն չի տալիս:  

Կանանց ու տղամարդկանց միջև ամենամեծ տարբերությունը նկատվում է այն 
հարցվածների շրջանում, որոնք հրաժարվել են խոսել իրենց քաղաքական 
նախապատվությունների մասին կամ արտահայտել են իրենց դիրքորոշումը 
«Դժվարանում եմ պատասխանել» պատասխաններով: Նման դիրքորոշումներում 
կանանց թիվը մոտ 2.4-4 տոկոսային կետով գերազանցում է տղամարդկանց: 
Գրեթե հավասար թվով կանայք և տղամարդիկ արտահայտել են «Ոչ մեկին» 
դիրքորոշումը՝ նախապատվություն չտալով քաղաքական ուժերից որևէ մեկին:  

                                                           
59 Ըստ «MPG LLC, GALLUP International Association in Armenia» կազմակերպության տրամադրած տվյալների,,, 
2018: 
60 Հիմնադրվել է 2020 թ. «Սասնա ծռեր» կուսակցության ներկայացուցիչների և այլ գործիչների կողմից: 
61 Ըստ «MPG LLC, GALLUP International Association in Armenia» կազմակերպության տրամադրած տվյալների,,, 
2018: 

Ընտրողների տեղեկատվական նախապատվությունները և 
մասնակցությունը քարոզարշավին  

Արտահերթ խորհրդարանական ընտրությունների՝ օրենքով սահմանված 
ժամկետների համաձայն՝ 2021 թ. խորհրդարանական ընտրությունների 
նախընտրական քարոզչությունը տևել է ընդամենը 12 օր, ինչը շատ ավելի քիչ է 
հերթական ընտրությունների դեպքում սահմանված 35-45 օրվա համեմատ: 

Քարոզարշավի ընթացքում կանանց ու տղամարդկանց տեղեկատվական 
նախապատվությունների տարբերությունների մասին որոշակի 
եզրակացություններ կարելի է անել՝ հիմնվելով նախընտրական հարցումների 
տվյալների և ֆոկուսխմբային քննարկումների արդյունքների վրա: 

Գծապատկեր 7 
Ի՞նչ միջոցով եք տեղեկանում քարոզարշավին62 

 

 
Հարցումները փաստում են, որ տեղեկատվության ամենատարածված աղբյուրը և՛ 
կանանց, և՛ տղամարդկանց դեպքում եղել են հեռուստատեսությունը և Ֆեյսբուքը, 
ընդ որում՝ եթե սոցիալական ցանցերից կանայք և տղամարդիկ գրեթե հավասար 
են օգտվում, ապա հեռուստատեսությունից տեղեկատվություն ստանալու 
առումով կանայք են ավելի շատ օգտվում: Դա հաստատում են նաև 
ֆոկուսխմբային քննարկումները:  

 
«․․ ․ Կին ընտրողները, ի տարբերություն տղամարդկանց, ավելի շատ են հիմնվում 
մեդիայի կողմից ձևավորած պատկերի վրա։ Ես կարծում եմ, որ դա պայմանավորված է 

                                                           
62 MPG LLC, GALLUP International Association in Armenia,  June  2021  https://gallup.am/product/bets-are-made-pre-
election-survey-5nd-wave/ 

նրանով, որ կանայք ավելի շատ են մեդիային հետևում և հատկապես 
հեռուստատեսությանը, իրենք շատ են տանը լինում»63: 
 
«․․ ․ Որքանով ես եմ խոսել նախընտրական շրջանում կանանց հետ, իրենց 
պատկերացումները ձևավորվում են հենց հեռուստատեսությամբ ներկայացվող 
պատրաստի մոդելների վրա»64։ 

 
 Ըստ հարցումների՝ նախընտրական հանդիպումներին ավելի շատ տղամարդիկ են 

մասնակցում: Դրա մասին են փաստում նաև ֆոկուս խմբերի մասնակիցները: 
 

«․․ ․ Դատելով մեր փողոցում տեղի ունեցած ընտրողների հետ հանդիպումներից՝ կարող 
եմ ասել, որ կին համարյա չէի տեսնում այնտեղ։ Հատկապես տղամարդիկ էին, 
հատկապես երեկոյան ժամերին, ու շատ տհաճ ինձ համար իրավիճակ էր, միշտ որ 
անցնում էի, միայն ինչ-որ տղաներ, տղամարդիկ էին կանգնած, մտածում էի՝ ինչու 
կանայք չկան... Ինձ թվում է, այդ մասկուլինացված միջավայրն ու վիճակը վանում էին 
կանանց»65: 
 
 «Միակ տարբերությունը կանանց ու տղամարդկանց, որ առկա է, կարծում եմ՝ զուտ 
ընտրական գործընթացներին մասնակցելու առումով էր ․․ ․  Խոսքը այն տղամարդկանց 
մասին է, ովքեր ընտրական տեղամասերի հարակից շրջաններում հավաքվում են իրենց 
համար համակրելի քաղաքական ուժի կամ գործչի համակիրների հետ... Կանայք այդ 
առումով ավելի պասիվ են, փողոցներում չեն հավաքվում, զրուցում ...»66 
 
ԵԱՀԿ/ԺՀՄԻԳ դիտորդական առաքելության գնահատականներով67, «արտահերթ 
խորհրդարանական ընտրությունների քարոզարշավն առանձնացել է բևեռացման 
բարձր աստիճանով և հաճախակի բախումնային բնույթով: Բանավիճային 
միջավայրը ստվերվել է ընդհուպ մինչև ընտրությունների օրը շարունակվող 
ծայրաստիճան կոշտ, անհանդուրժող, սադրիչ և խտրական 
հռետորաբանությամբ»:  
 
«Ականատես» տեղական դիտորդական առաքելության գնահատականներով68, 
«նախընտրական քարոզարշավի ընթացքում ատելության բառապաշարը հասել էր 
ծայրահեղ վտանգավոր ծավալների՝ ընդհուպ առաջացնելով մտահոգություն 
քաղաքացիական բախումների հնարավոր ռիսկերի վերաբերյալ։ «Ականատեսի» 
դիտորդների այցելած 150-ից ավելի համայնքների բնակիչների 60%-ն 
արձանագրել է, որ մրցակից կուսակցություններն իրենց քարոզչությունը տեղերում 
հիմնականում իրականացնում են թշնամանք և ատելություն տարածելու 
միջոցով»։  

                                                           
63 Ֆոկուս խմբի քննարկումից: 
64 Ֆոկուս խմբի քննարկումից: 
65 Ֆոկուս խմբի քննարկումից: 
66 Ֆոկուս խմբի քննարկումից: 
67 ԵԱՀԿ/ԺՀՄԻԳ դիտորդական առաքելության վերջնական զեկույցը ՀՀ Ազգային ժողովի 2021 թվականի 
հունիսի 20-ի արտահերթ ընտրությունների վերաբերյալ, https://res.elections.am/images/doc/OCSE20.06.21.pdf 
68  Ազգային ժողովի 2021 թ. հունիսի 20-ի արտահերթ ընտրությունների «Ականատես» դիտորդական 
առաքելության ամփոփիչ զեկույցը, https://res.elections.am/images/doc/report_akanates20.06.21.pdf  

https://res.elections.am/images/doc/OCSE20.06.21.pdf
https://res.elections.am/images/doc/report_akanates20.06.21.pdf

Ֆոկուս խմբերի փորձագետների դիտարկումներով՝ այն փաստը, որ 
նախընտրական շրջանը բնութագրվել է չափազանց ագրեսիվ 
հռետորաբանությամբ, չէր կարող չազդել կանանց ընտրավարքի վրա: 
Հասարակությունը պառակտված էր նույնիսկ վիրտուալ տարածքում, որտեղ 
կողմերի հանդեպ ատելության դրսևորումներն աննախադեպ էին։ Կանայք 
խուսափել են հանրային քննարկումներից՝ փոխարենը մասնակցելով ավելի նեղ ու 
հուսալի շրջանակներում կարծիքների փոխանակմանը, հաճախ դա նաև շատ նեղ 
վիրտուալ տարածք էր, որտեղ իրենց ավելի ապահով էին զգում:  

«․․ ․ Կանայք իրականում ակտիվ էին մասնակցում նախընտրական քննարկումներին, 
բայց դրանք հանրային քննարկումներ չէին, ավելի նեղ շրջանակում, հաճախ ֆեյսբուքյան 
չատերում և այլն»69։ 

Քիչ չէին այնպիսի ընտրողներ, այդ թվում՝ կանայք, որոնք ընդհանրապես չեն 
հետևել քարոզարշավին, ինչը բացատրվում է հետպատերազմյան շրջանի 
համընդհանուր ապատիայի և նախընտրական իրավիճակի ագրեսիվ 
համատեքստով. 

«․․ ․ Այն մարդկանց հոգեվիճակը, որոնք չեն հետաքրքրվում նորություններով, 
հատկապես զերծ մնալով քաղաքական նորություններից, չեն ուզում ոչ մի քաղաքական 
ուժի ընդհանրապես նայել, հետևել, իմանալ, կարելի է բնութագրել որպես խոր 
հիասթափություն և անտարբերություն: Ասում են՝ մեզանից ոչինչ կախված չէ, և ամեն 
մեկը իր գլուխն է պահում...»70: 

Խորհրդարանական ընտրությունների տրամադրություններն ազդել են նաև ՏԻՄ 
ընտրությունների քարոզարշավի ընթացքի վրա, որը սովորականից ավելի ակտիվ 
էր ընթանում, թեև ԶԼՄ-ների մշտադիտարկումները փաստում են71, որ 
լուսաբանման տեսանկյունից գրեթե չէր երևում հանրապետական ծածկույթ 
ունեցող հեռուստաալիքներում և առցանց լրատվամիջոցներում:  

Հատկանշական է, որ ընտրողների գնահատականներով՝ տեղական 
մակարդակում մարդկանց իրազեկվածությունը ընդհանուր առմամբ աճել է, և նոր 
երևույթ է նկատվում. գյուղերում կանայք սկսել են մասնակցել քարոզարշավներին։  

«Առաջ մտնեին՝ համայնքում հարցնեին՝ ձեր ավագանին ո՞վ է, գյուղի մարդը հաստատ 
չգիտեր իր ավագանին ով է, որովհետև էնտեղ համայնքում միայն գնում էին որոշումը 
կայացնում են ու վերջ։ Իսկ հիմա էս համայնքների խոշորացումով բուռն քարոզարշավ։ 
Մինչ այդ, իսկ ես 36 տարեկան եմ, երբևէ չեմ տեսել ավագանու ընտրությանը կինը գնա 
քարոզարշավների։ Հիմա մարդիկ գնում են հանդիպումներին, տեսնում են՝ ովքեր են 
ավագանիների թեկնածուները»72։ 

                                                           
69 Ֆոկուս խմբի քննարկումից: 
70 Ֆոկուս խմբի քննարկումից: 
71  2021 թ․ ընտրություններում կին թեկնածուների լուսաբանումը հեռուստաեթերում և լրատվական 
կայքերում․ մշտադիտարկման արդյունքների վերլուծություն, https://oxygen.org.am/wp-
content/uploads/2022/02/Final_Report_Coverage-of-female-candidates_Elections-2021_ARM.pdf  
72 Ֆոկուս խմբի քննարկումից: 

https://oxygen.org.am/wp-content/uploads/2022/02/Final_Report_Coverage-of-female-candidates_Elections-2021_ARM.pdf
https://oxygen.org.am/wp-content/uploads/2022/02/Final_Report_Coverage-of-female-candidates_Elections-2021_ARM.pdf

Գլուխ 4. Կին ընտրողների ակնկալիքները կին թեկնածուներից 
և վերաբերմունքը  նրանց նկատմամբ  

Կին ընտրողների վարքագծի և կին թեկնածուների նկատմամբ նրանց 
վերաբերմունքի ձևավորման հարցում մեծ դեր են խաղում կանանց 
մասնակցության հետ կապված ընտրողների ակնկալիքները, ինչպես նաև կին 
թեկնածուների ճանաչելիությունը և ընտրություններին նրանց տեսանելիությունը:  
 
Ընտրողների ակնկալիքները՝ կապված կին թեկնածուների 
մասնակցության հետ  
 
Հայաստանում անցկացված կանանց քաղաքական մասնակցության վերաբերյալ 
բոլոր հետազոտությունները փաստում են իշխանության մեջ կանանց 
ներկայացվածությունն ընդլայնելու հանրային պահանջի մասին: Սույն 
հետազոտության շրջանակում անցկացված ֆոկուսխմբային քննարկումները 
հաստատեցին, որ ընտրողների կողմից դրական է ընդունվում կին թեկնածուների 
թվի տեսանելի աճը, ավելին, նրանք որոշակի սպասումներ ունեն խորհրդարանում 
և տեղական իշխանության մեջ կանանց ներկայացվածությունից: Այլ հարց է, որ ոչ 
բոլորը հստակ պատկերացում ունեին այն օրենսդրական կարգավորումների 
մասին, որոնց շնորհիվ իրականացվում են այդ ուղղությամբ փոփոխությունները: 
Մասնավորապես, շարքային ընտրողներն աղոտ պատկերացում ունեին 
«գենդերային քվոտայի» և այն մասին, որ այն ամրագրված է օրենքով:  
 
«․․ ․ Կարծեմ՝ ինչ-որ օրենք էր մշակվում, որ կուսակցությունների ցուցակում 
պետք է կանայք լինեին ամեն երրորդը»73։ 
 
«․․ ․ Այս անգամ կարծես թե կառավարության կողմից է պահանջ թե 
առաջարկություն եղել, որ ավագանու յուրաքանչյուր երրորդ անդամը պետք է 
կին լինի»74: 
 
«Պետական պահանջ է։ Կարծում եմ՝ մեր Սահմանադրությունում էլ է դա 
ամրագրված»75: 
 
«Ինչքանով որ ես եմ տեղյակ՝ էս ՏԻՄ ընտրություններում պետք է յուրաքանչյուր 
երրորդից մեկը, թե երեքից մեկը կին լիներ, դրանով էլ էր պայմանավորված, որ 
կանայք ավելի շատ էին ընտրություններում, թեկնածություններն ավելի շատ 
էին»76:  
 

                                                           
73 Ֆոկուս խմբի քննարկումից: 
74 Ֆոկուս խմբի քննարկումից: 
75 Ֆոկուս խմբի քննարկումից: 
76 Ֆոկուս խմբի քննարկումից: 

«...Ոչ միայն ներքին ակտիվության խնդիրն է այստեղ, այլ նաև արտաքին 
պահանջները, որովհետև ժողովրդավարական երկիր կոչվելու համար նաև դրսից 
կան որոշակի պահանջներ, որ պետք է կանայք և տղամարդիկ որոշակի 
հարաբերակցություն կամ հավասար լինեն նաև խորհրդարանում»77։ 
 
Ուշագրավ է, որ կին թեկնածուների թվի աճն ընտրողները բացատրում էին ոչ թե 
օրենքի պարտադրանքով, այլ կանանց կողմից դրսևորվող ակտիվությամբ:  
 

       «Այս տարի կանայք սկսեցին ավելի շատ ինքնավստահ լինել, ու դա մեծ 
հնարավորություն տվեց»78։ 

 
       «Կանայք սկսել են իրենք իրենց գնահատել, իրենք իրենց արժևորել, իրենց 

մասնակցությունը բերել մեր երկրի իշխանության, կառավարման գործում: Բացի 
այդ, այն ընդհանուր անհանգստությունը երկրի ճակատագրով, որ առկա է, 
ստիպում է, որ ինչ-որ տեղ անտարբեր չմնան, եթե ոչ զենքով, գոնե գործով 
օգտակար լինեն, այդ միտումն ընդհանուր առմամբ նկատելի է»79։ 
 
Ընդհանուր առմամբ, Ազգային ժողովում կանանց ներկայացվածության աճի հետ 
կապված ընտրողների կարծիքները կիսվում են: Մի մասը լավատեսորեն է 
տրամադրված՝ ինքնին դրական գնահատելով խորհրդարանում կանանց թվի 
ավելացումը. 
 
«Կանանց մասնակցության շնորհիվ սկսել են կանանց ավելի շատ հարգել, նաև՝ 
ինչ-որ տեղ կանանց հետ հաշվի նստել։ Կարծում եմ, որ հայ հասարակության մեջ 
ամենից դժվարը կարծրատիպեր կոտրելն է, ու այդ հարցում առաջամարտիկներն 
այն կանայք են, ովքեր ինչ-որ չափով փորձում են ժողովրդի շահերը ներկայացնել 
Ազգային ժողովում»80։ 
 
«Կանայք այլ կերպ են մոտենում հարցերին, քան տղամարդիկ, իմ կարծիքն է, ինչ-
որ փոփոխություն երևի կանանց ներկայությունը կստեղծի խորհրդարանում»81։ 
 
Ընտրողների մյուս մասը կարծում է, որ քվոտան «քանակ է ապահովում և որակ չի 
ապահովում», և որոշակի հիասթափություն է արտահայտում ԱԺ-ում ընտրված 
կանանցից: Հատկապես մարզային ընտրողները համեմատում են Ազգային ժողովի 
կին պատգամավորներին ՏԻՄ-երում ներկայացված կանանց հետ, որոնք, իրենց 
գնահատականներով՝ ավելի պատասխանատու են հանրության առջև։ 
 
«Աշխատում եմ չնայել Ազգային ժողովի պատգամավորների, հատկապես կին 
պատգամավորների ելույթները, նրանց կեցվածքը չեմ ընդունում, չգիտեմ՝ այնտեղ 

                                                           
77 Ֆոկուս խմբի քննարկումից: 
78 Ֆոկուս խմբի քննարկումից: 
79 Ֆոկուս խմբի քննարկումից: 
80 Ֆոկուս խմբի քննարկումից: 
81 Ֆոկուս խմբի քննարկումից: 

գտնվելու իմաստն ու բովանդակությունը իրենք հասկանո՞ւմ են... Չեմ ուզում այլ 
բաներ ասել, բայց այն սրտացավությունը, որ կա ավագանու կանանց մեջ, ես չեմ 
տեսնում Ազգային ժողովում»82։ 
 
Փորձագետների կարծիքով՝ թեև կանանց ներկայացվածության ցուցանիշներն 
Ազգային ժողովում ակնհայտորեն բարելավվել են, սակայն ժամանակն է 
մտահոգվել նաև բովանդակությամբ, որն իրենց հետ են բերում քվոտայի շնորհիվ 
ընտրված կանայք:  
  

 
«Այս անգամ բարելավվել է կանանց ներկայացվածության իրավիճակը, որովհետև 
քվոտայի շնորհիվ ցուցակներում ավելի շատ կանանց ներգրավեցին, բայց թե ի՛նչ 
բովանդակություն այդ կանայք բերեցին, արդյոք այդ կանայք ընդհանրապես 
կանանց իրավունքների կամ շահերի հետ առնչվող որևէ հարց բարձրացրեցի՞ն՝ 
այս հարցը մնում է անպատասխան»83։  
 
Հատկապես ՀԿ-ների ակտիվիստները, որոնք մեծ նպաստ են ունեցել քվոտայի 
ներդրման հարցում և, իրենց խոսքով, տարիներով պայքարել են դրա համար, 
որոշակի հիասթափություն են արտահայտում այն փաստով, որ քվոտայի շնորհիվ 
ԱԺ-ում հայտնված կանայք «կուսակցության կամակատար» են դառնում և չեն 
արդարացնում ակնկալիքները, որոնք իրենք ունեին կանանց մասնակցության 
ընդլայնման հետ կապված.  
 
«․․ ․ Խնդիրը նույնիսկ այն չէ, որ կանանց օրակարգն առաջ չեն տանում, 
սպասելիքները կապված էին քաղաքական դաշտ նոր արժեքներ բերելու, 
մթնոլորտը փոխելու, հստակ դիրքորոշում ձևավորելու հետ, որ կանայք չդառնան 
տղամարդկանց ընթերակաները... Այս առումով, գուցեև խիստ եմ դատում, բայց, 
կարծում եմ՝ իրավունք ունենք, քանի որ նաև մեր շարքերից են դուրս եկել և մեր 
ջանքերի շնորհիվ են խորհրդարանում հայտնվել, ուրեմն պարտավոր են մեզ հետ 
հաշվի նստել... Հակառակ դեպքում՝ բարի լինեն հրաժարվեն ու ասեն՝ մենք չենք 
կարող այդ արժեքները պաշտպանել, մանդատները դնում ենք և գնում ենք»84: 
  
«...Նախկինում բնապահպանական ակտիվիստ հանդիսացող կանայք գոնե մի 
անգամ այդ խնդիրների վերաբերյալ հարց չեն բարձրացրել ԱԺ-ում։ Իրենց 
հարցնում ենք՝ ինչո՞ւ դուք չեք խոսում, ասում են՝ դե, մեր թիմը էդպես է որոշել։ 
Բայց ես քեզ չեմ ուղարկել այնտեղ, որ դու միայն քո թիմի մասին խոսես։ Ուղարկել 
եմ, որ ընտրողիդ հուզող խնդրի մասին խոսես»85։ 
 
Թեև ֆոկուս խմբի մասնակիցները ընդունում են, որ մեծ ակնկալիքների 
պատճառով ավելի խիստ են գնահատում կին պատգամավորներին, քան 
                                                           
82 Ֆոկուս խմբի քննարկումից: 
83 Ֆոկուս խմբի քննարկումից: 
84 Ֆոկուս խմբի քննարկումից: 
85 Ֆոկուս խմբի քննարկումից: 

տղամարդկանց, այնուամենայնիվ, փորձագետների գնահատականները և 
կանանց հետ կապված ընտրողների ընկալումները դեռևս չիրականացված 
ակնկալիքների մասով համընկնում են:  
 
Պատճառները նրանք տեսնում են կուսակցությունների ցուցակների կազմման 
սկզբունքների մեջ: Ընտրողների կարծիքով՝ կուսակցությունները կանանց 
որոշակի թվի մասին պահանջն ապահովելու համար հաշվի չեն առնում 
թեկնածուների արժանիքներն ու որակական հատկանիշները։ Մի կողմից, այս 
տեսակետը հաստատում է կանանց այսպես կոչված «ձևական առաջադրումների» 
պրակտիկան, որի մասին նշել են ԵԱՀԿ/ԺՀՄԻԳ-ի դիտորդները դեռևս 2018-ի 
խորհրդարանական ընտրությունների վերաբերյալ իրենց վերջնական 
զեկույցում86: Մյուս կողմից՝ հարց է առաջանում՝ արդյոք ցուցակներում 
տղամարդկանց ընդգրկելու դեպքում հաշվի՞ են առնվում թեկնածուների 
արժանիքները, թե՞ կուսակցություններն ընդհանուր խնդիր ունեն չափանիշների 
բացակայության հարցում: Այս հարցում և՛ փորձագետները, և՛ ընտրողները 
միակարծիք են՝ կուսակցությունների կադրային քաղաքականության հարցում 
խնդիրները միայն կանանց չեն վերաբերում, ուղղակի այդ խնդիրներն ավելի 
տեսանելի են դառնում կանանց դեպքում՝ հաշվի առնելով ընտրողների 
խստապահանջությունը նրանց նկատմամբ, և, հատկապես, ՏԻՄ 
ընտրություններում, որտեղ բոլորը բոլորին ճանաչում են.  

 
«Խնդիր է առաջանում՝ կապված այն հարցի հետ, թե կուսակցությունն ի՞նչ 
սկզբունքով է առաջադրում կանանց: Քանի որ փոքր են համայնքները, բոլորն 
իրար ճանաչում են, ապա տեսնում են, որ այն կանայք, ովքեր միգուցե ուղղակի 
ընդգրկվում են զուտ ներկա գտնվելու համար, ընտրվում են, բայց կանայք, ովքեր 
իրականում կկարողանային ավելի մեծ աշխատանք անել և ներկայացնել 
համայնքը, դուրս են մնում»87։  
 
Ցուցակը համալրվում է իրենց ավելի մոտ կանգնած մարդկանցով, ոչ թե 
թեկնածուների բանիմացության սկզբունքով, առայժմ այդպես է»88: 
«Կարծում եմ՝ կուսակցություններն ավելի շատ ինչ-որ շահերից ելնելով են 
ցուցակները կազմում, որովհետև կարող են շատ պատրաստված կանայք և 
աղջիկներ չընդգրկվել կամ հետին տեղեր գրավել և չանցնել ավագանի»89: 
 
«Իսկապես ինձ համար ամոթալի է այսպիսի ցուցակներ ձևավորելը։ 
Բացարձակապես ոչ մի փորձառություն, ոչ մի պատկերացում չունենալով՝ 
հավաքվել էին շատ պատահական մարդիկ, այնքան, որ թիվ պետք է լրացվեր 
որևէ ցուցակի համար և գրանցվեր։ Եվ հիմա, ես արդեն հետևելով աշխատանքին, 
տեսնում եմ, թե մենք ինչ մեծ, խոր ողբերգության առաջ ենք կանգնած, երբ 

                                                           
86 ՀՀ Ազգային ժողովի արտահերթ ընտրություններ 9 դեկտեմբերի 2018 թ. ԺՀՄԻԳ դիտորդական 
առաքելություն, վերջնական զեկույց  https://www.osce.org/files/f/documents/9/b/413564_0.pdf 
87 Ֆոկուս խմբի քննարկումից: 
88 Ֆոկուս խմբի քննարկումից: 
89 Ֆոկուս խմբի քննարկումից: 

https://www.osce.org/files/f/documents/9/b/413564_0.pdf

տեղական ինքնակառավարման մարմիններում հայտնվել են մարդիկ, որոնք 
չգիտեն՝ դա ի՞նչ է, և իրենք ինչի՞ համար են այնտեղ հայտնվել»90։ 
 
Լրագրողների կարծիքով՝ ՏԻՄ ընտրություններին կուսակցությունները, 
դժվարություններ ունենալով որակյալ կադրեր ներգրավելու առումով, կանանց 
դեպքում առաջնորդվել են երկու հանգամանքով՝ թեկնածուի ճանաչելիությամբ և 
նրա կառավարելիությամբ.  
 
«Քաղաքական թիմերը իրենց ցուցակները կազմելիս, կարծում եմ, շատ հստակ 
տրամաբանությամբ են կանանց ներգրավվածությանը վերաբերվել։ Առաջին 
հերթին փորձել են ներգրավել այն կանանց, ովքեր որոշակի ազդեցություն ունեն 
համայնքում և, հետևաբար, նաև որոշակի ընտրազանգված են իրենց հետևից 
բերելու։ Դրանք շատ կոնկրետ մասնագիտություններ են՝ ամբուլատորիայի 
աշխատող, կրթական կամ մշակութային հասատատության տնօրեն, այսինքն՝ 
շեշտը դրել են համայնքում որոշակի կշիռ ունեցող կանանց վրա: Եվ, երկրորդ 
հերթին, կրկին անգամ ներգրավել են այնպիսի կանանց, որոնք «պակաս 
գլխացավանք» են իրենց բերելու ավագանու աշխատանքում»91։ 
 
Նշվում է նաև հակառակ խնդիրը, երբ պատրաստված, ունակ, ավագանիում 
աշխատելու հաջողված փորձ ունեցող կանայք հրաժարվում են առաջադրվել որևէ 
կուսակցության ցուցակով՝ նախ՝ իրենց խոսքով, չկարողանալով կողմնորոշվել 
նրանց բազմազանության մեջ: Երկրորդ՝ վարկաբեկվելու վտանգ են տեսնում 
իրենց տարիներով վաստակած հեղինակության համար այս կամ այն 
կուսակցության ցուցակով առաջադրվելու դեպքում: Երկու դեպքում էլ դեր են 
խաղում կուսակցությունների չկայացվածության, մեծ մասի մոտ հստակ 
գաղափարախոսության և ծրագրի բացակայության գործոնը և ի հետևանք 
հանրության վստահության պակասը կուսակցությունների նկատմամբ. 

 
«Կանայք հիմնականում խուսափում են կուսակցությունների ցուցակներով 
ներկայանալ։ Վերջին ՏԻՄ ընտրությանը մեր համայնքում լուրջ խնդիր էր կին 
թեկնածու գտնել ցուցակում ներառելու համար...»92: 
 
«Տարիների ընթացքում հետևելով տեղական ինքնակառավարման ոլորտում 
փորձառու կանանց գործունեությանը՝ կարող եմ ասել, որ նրանցից շատերն 
ընդհանրապես չեն ընդգրկվել ցուցակներում, թեև իրենց փորձը շատ անհրաժեշտ 
էր համայնքին»93: 
 
Կին թեկնածուների ճանաչելիության և տեսանելիության խնդիրները 
 

                                                           
90 Ֆոկուս խմբի քննարկումից: 
91 Ֆոկուս խմբի քննարկումից: 
92 Ֆոկուս խմբի քննարկումից: 
93 Ֆոկուս խմբի քննարկումից: 

Ֆոկուս խմբերի մասնակիցների գնահատականներով՝ նույնիսկ կին 
թեկնածուների թվի զգալի ավելացման պայմաններում նրանք շարունակում են 
ճանաչելիության, ինչպես նաև նախընտրական քարոզարշավի ընթացքում 
տեսանելիության խնդիրներ ունենալ, ինչն էլ պայմանավորում է նրանց ցածր 
մրցունակությունն ընտրողների ընկալումներում:  
 
Ճանաչելիության խնդիրը հատկապես սուր է դրված խոշորացված համայնքներում 
ՏԻՄ ընտրությունների ժամանակ, այդ իսկ պատճառով կուսակցությունների 
ցուցակներում տղամարդիկ են վճռորոշ դերակատարները։ 
 
«Տղամարդիկ ճանաչելի են՝ մի քանի հանգամանքից ելնելով։ Ցուցակների 
հատկապես առաջին տեղերում ներկայացված տղամարդկանց գերակշիռ մասը, 
որպես կանոն, բարձրաստիճան պաշտոնյաներ էին: Մեծ դեր են խաղում նաև 
ընկերական կապերը, որոնք տղամարդկանց մոտ շատ ավելի ամուր և լայն են, 
քան կանանց մոտ, քիչ կարևոր չեն գործարար կապերը՝ տարբեր 
փոխհարաբերություններով պայմանավորված»94: 
 
«Եթե նախկինում ունեինք համայնքներ, որտեղ կինը հեղինակություն ուներ, 
աշխատել էր, ընտրողները տեսել և գնահատում էին իր աշխատանքը և 
պատրաստ էին ընտրել և վերընտրել այդ կնոջը, հիմա մեկ տասնյակից գյուղերի 
միավորման ժամանակ այդ նույն կինը դժվար թե ունենա այդքան շատ 
ճանաչելիություն մյուս գյուղերում, դա էլ բարդացնում է իրավիճակը»95: 
 
Ինչ վերաբերում է տեսանելիության խնդրին, ապա, ընտրողների կարծիքով՝ կին 
թեկնածուներն ավելի շատ են շփվում ընտրողների հետ և ավելի ակտիվ էին 
տանում իրենց քարոզարշավը մեծամասնական ընտրությունների, ինչպես նաև 
տարածքային բաց ցուցակների կիրառման դեպքում: Թեև պարզ համամասնական 
ընտրակարգը կին թեկնածուներին ընտրվելու ավելի շատ շանսեր է տալիս, փակ 
կուսակցական ցուցակների դեպքում նրանք մնում են ստվերում, քանի որ 
քարոզարշավը տանում են ցուցակի առաջին դեմքերը.  
 
«2018-ին մենք ունեինք փակ համապետական և տարածքային կամ ռեյտինգային 
ցուցակներ, ընդ որում՝ տարածքայինի դեպքում մրցակցությունը բավականին 
բարձր էր, կանայք ստիպված ավելի ակտիվ էին: Այդ ժամանակ Շիրակի մարզից 
ունեցել ենք երկու կին պատգամավորներ, երկուսն էլ ակտիվ քարոզարշավ էին 
իրականացնում։ Նրանցից մեկը կրկին մասնակցում էր 2021 թ. 
ընտրություններին, սակայն այդ ժամանակ քարոզարշավը շատ ավելի պասիվ էր, 
կուսակցական ցուցակով էր ներկայանում։ Կարծում եմ՝ կուսակցական ցուցակով 
քարոզարշավի ժամանակ թեկնածուներն այսպես ասած «գլուխ պահելով» են 
քարոզարշավ իրականացնում»96: 

                                                           
94 Ֆոկուս խմբի քննարկումից: 
95 Ֆոկուս խմբի քննարկումից: 
96 Ֆոկուս խմբի քննարկումից: 

   2021 թ․  ընտրություններին հեռուստաեթերում և լրատվական կայքերում կին 

թեկնածուների լուսաբանման մշտադիտարկման արդյունքները97 փաստում են, որ 
գենդերային քվոտայի ներդրման շնորհիվ և՛ խորհրդարանական, և՛ ՏԻՄ 
ընտրություններին կանանց մասնակցության զգալի աճը չի հանգեցրել ԶԼՄ-ներում 
նրանց տեսանելիության բարձրացմանը. 

 
Թեև 2021 թ․  ՀՀ ԱԺ ընտրություններին կին թեկնածուները կազմել են 
քաղաքական ուժերի ընտրացուցակների 37%-ը, իսկ ՏԻՄ ընտրություններին՝ 
ընտրացուցակների 34%-ը, սակայն նրանց տեսանելիությունը ԱԺ 
նախընտրական քարոզարշավի ընթացքում եղել է ընդամենը  
9%, իսկ տեղական ընտրությունների քարոզարշավում շատ ավելի քիչ՝ 4%։  
 

                                    Ըստ ԶԼՄ-ների մշտադիտարկման արդյունքների98 
 
Նույն մշտադիտարկման արդյունքում բացահայտվել է նաև, որ ոչ միայն 
լրագրողներն իրենց հեղինակած նյութերում, այլ նաև քաղաքական ուժերն իրենց 
նախընտրական քարոզչության շրջանակում կին թեկնածուներին պատշաճ 
ուշադրություն և ժամանակ չեն տրամադրել: Կանայք քիչ են երևացել ԱԺ 
ընտրությունների քաղաքական ուժերի նախընտրական քարոզչության 
շրջանակում հեռարձակվող տեսահոլովակներում, ինչպես նաև նախընտրական 
հանդիպումներին նրանց տեսագրություններում: Քարոզարշավում կին 
թեկնածուների նվազ տեսանելիության մասին են փաստում նաև ԵԱՀԿ/ԺՀՄԻԳ 
դիտորդական առաքելության վերջնական զեկույցի տվյալները.  
 
«Դիտարկված նախընտրական հանդիպումների 500 տեսագրություններից 471-
ում ԱԺ պատգամավորի կին թեկնածուները չեն խոսել,  
- խոսնակի դերում կին թեկնածուները հանդես են եկել դիտարկված 
նախընտրական հանդիպումների միայն 5.8%-ում.  
- կին թեկնածուների ելույթներին բաժին հասած ժամաքանակը կազմել է 1.5 ժամ 
կամ ընդամենը 11%՝ տղամարդ թեկնածուների ավելի քան 30 ժամի կամ 89%-ի 
դիմաց»99:  
 
«Դիտարկված հանրահավաքների ընթացքում 153 ելույթ ունեցողներից միայն 24-
ն են եղել կանայք (16%), իսկ դիտարկված քարոզչական 73 միջոցառումներից 51-
ում (70%) կանայք ելույթ չեն ունեցել»100: 

    
                                                           
97 2021 թ․ ընտրություններին կին թեկնածուների լուսաբանումը հեռուստաեթերում և լրատվական կայքերում․ 
մշտադիտարկման արդյունքների վերլուծություն 
 https://oxygen.org.am/wp-content/uploads/2022/02/Final_Report_Coverage-of-female-candidates_Elections-
2021_ARM.pdf 
98 Նույն տեղում: 
99 Նույն տեղում: 
100 ՀՀ ԱԺ արտահերթ 2021 թ. ընտրությ ուններ,   ԺՀՄԻԳ դիտորդական  առաքել ությ ան  վերջնական զեկույ ց  
https://res.elections.am/images/doc/OCSE20.06.21.pdf 

   Սույն հետազոտության շրջանակում անցկացված ֆոկուս խմբերի մասնակիցների 
կարծիքով՝ քարոզարշավին կին թեկնածուների ակտիվ մասնակցությանը 
խոչընդոտել են լարված մթնոլորտը, ատելության խոսքը: Հատկապես ԱԺ 
նախընտրական շրջանում անհանդուրժողականության, վիրավորանքի և 
խտրական հռետորաբանության բարձր մակարդակի մասին փաստել են իրենց 
զեկույցում նաև ԵԱՀԿ/ԺՀՄԻԳ-ի դիտորդները101.  

 
«Ցուցակների երրորդ տեղով գնացող կանայք էլ, գրեթե բոլորը, շատ ստվերային 
մնացին ընտրություններին, և դա կարծես թե միտումնավոր էր, որովհետև իրենք 
չէին ուզում պատասխանատվություն ստանձնել կամ թիրախավորվել: Կամ էլ 
իրենց դիտավորյալ ստվերել էին տղամարդիկ, որպեսզի չթիրախավորվեն: 
Կարծում եմ՝ այս դեպքում առյուծի բաժին ուներ հենց հետպատերազմական 
վիճակը, որովհետև մինչ այդ մենք որոշակի առաջընթաց տեսել ենք 
քարոզարշավին կանանց մասնակցության առումով, նույնիսկ երկու կին մեկ 
ընտրատեղամասում բավականին թեժ պայքար էին տանում, բայց 
հետպատերազմական իրավիճակը լրիվ այլ էր»102: 
 
«Այս ընտրություններում կանայք քիչ էին ներկայացված, և դա պայմանավորված 
էր նաև կին թեկնածուների զգուշավորությամբ, ավելի անպատրաստ էին և ավելի 
շատ մտավախություններ ունեին, թե իրենց խոսքը ինչպես կընկալվի, ինչպես 
ներկայանան, որ չթիրախավորվեն»103: 
 
 
Ընտրողների վերաբերմունքը կին թեկնածուների նկատմամբ  
 
Թեև «Պատրա՞ստ եք արդյոք քվեարկելու կին թեկնածուի օգտին» դասական 
հարցն այնքան էլ արդիական չէ պարզ համամասնական ընտրակարգի 
պարագայում, երբ ընտրողները քվեարկում են փակ ցուցակներով, սակայն այն 
կարող է հստակ ներկայացնել պատասխանողի վերաբերմունքը կին 
թեկնածուների նկատմամբ: Այս հարցի շուրջ ֆոկուսխմբային քննարկումների 
արդյունքում բացահայտված մոտեցումների տարբերությունները թույլ են տալիս 
ընտրողներին երեք խմբի բաժանել։  
  
Առաջին խմբում առանձնանում են այն ընտրողները, որոնք միանշանակ ընդունում 
և կարևորում են կին թեկնածուների առաջադրումը և մուտքը քաղաքական դաշտ, 
որոշակի հույսեր են կապում ընտրված կանանց հետ: Նրանք 
պատրաստակամություն են հայտնում ընտրելու կին թեկնածուներին, համոզմունք 
հայտնում, որ հասարակությունում այդ հարցում դրական տեղաշարժեր են տեղի 
ունեցել, և «․․ ․ արդեն ամոթ չի ինչ-որ մեկի համար, որ իր կինը դառնա 
ավագանու անդամ» կամ «քաղաքապետի պաշտոնում առաջադրվի». 

                                                           
101 Նույն տեղում: 

«Երբ նախորդ ընտրություններին կանանցից մեկն անցավ շեմը, ընդ որում՝ 
բավականին մեծ հարգանք վայելող կին էր, մարդկանց մտածելակերպը փոխվեց, 
այդ կինը կարծրատիպեր փոխեց։ Ցույց տվեց, որ կինը կարող է լինել կայացած, 
խելացի ու միաժամանակ զբաղվել նաև համայնքի հարցերով, ինքը շատերի 
համար լավ օրինակ հանդիսացավ ու, ինչու ոչ, նաև համարձակություն ներշնչեց 
մյուսներին»104։ 
 
Երկրորդ խմբում այն կին ընտրողներն են, որոնք կասկածում են, տատանվում, 
անվստահություն հայտնում կին թեկնածուներին՝ միաժամանակ նշելով, որ 
կանանց թվում կան արժանի թեկնածուներ։ Շատերը նշում են, որ կընտրեն կնոջը, 
եթե համոզված լինեն, որ կնոջ խոսքը «ծանրակշիռ կարող է լինել տարբեր 
համայնքների ներկայացուցիչների ու աշխատակիցների համար»։ Այս 
ընտրողները կին առաջնորդների պակասի խնդիր են դնում.  
 
«Մենք դեռևս չենք հասել այն փուլին, որ գնանք կին առաջնորդների հետևից... 
Գուցե լիդերների խնդիր է, որ չկա դեռևս այն կին լիդերը, որի հետևից կարելի է 
գնալ, կարելի է ընտրել, միգուցե նաև կանայք դեռևս չեն վստահում 
կանանց․․ ․ »105: 
 
 
Երրորդ խմբում այն կին ընտրողներն են, որոնք միանշանակ նախապատվությունը 
տալիս են տղամարդկանց։ Նշանակություն չունեն ո՛չ թեկնածուի տարիքը, 
կրթությունը, ո՛չ փորձը, քանի որ այն կարծիքին են, որ «ճիշտը տղամարդու իշխելն 
է համայնքում»։ Ավագանու կազմում կանանց պատկերացնում են, քանի որ 
ավագանին, իրենց կարծիքով, իշխանություն չէ, սակայն համայնքի ղեկավարի 
պաշտոնում ուզում են տեսնել տղամարդու։ Կանանց ղեկավար պաշտոններում 
բացառելը պատճառաբանում են ընտանիքում կնոջ կրկնակի 
ծանրաբեռնվածությամբ, ընտանեկան հոգսերով, ընտանիքի առջև ունեցած իր 
պարտականություններով. 
 
«Որպեսզի կինը կարողանա քաղաքականությամբ զբաղվել, պետք է իր 
ընտանիքն աչքաթող անի, իսկ հայ կնոջը դա մի տեսակ սազական չէ: Ու նույնիսկ 
եթե կինը պետք է քաղաքականությամբ զբաղվի, ապա ճիշտ է, որ առաջին 
տեղում ընտանիքը լինի, հետո նոր՝ քաղաքականությունը»106։ 
 
Լրագրողների կարծիքով՝ հետպատերազմյան իրավիճակի պատճառով 2021 թ. 
ընտրությունների ժամանակ ոչ միայն շատ հարցեր մղվել են երկրորդ պլան, այլև 
կարևորվել են մարդկանց այն հատկանիշները, որոնք անհրաժեշտ են 
անվտանգության հարցեր լուծելու, վճռական քայլեր կատարելու համար, իսկ 

դրանք հասարակության պատկերացմամբ ավելի շատ տղամարդուն բնորոշ 
հատկանիշներ են.  
 
«Պետք է հաշվի առնել, որ ընտրությունները տեղի են ունեցել 
հետպատերազմական, կիսապատերազմական երկրում։ Պատերազմը միշտ 
տղամարդկանց դեմքով է հանդես գալիս, հենց պատերազմում հարց լուծողը 
տղամարդու դեմքով է, և այս հանգամանքը աշխատել է ի վնաս կանանց։ Կին 
թեկնածուներին ուղղակի ուշադրություն չեն դարձրել, որովհետև մտածել են՝ 
ընտրենք այն մարդուն, որը կարող է ռազմաքաղաքական հարցեր լուծել, այնքան 
ուժեղ լինել, որ երկիրը չտանի պատերազմի, այսինքն՝ ակնկալվել են մեծ կամքի 
ուժ, մեծ վճռականություն, հատկանիշներ, որոնք կարծրատիպային 
պատկերացումներով վերագրվում են տղամարդկանց ․․ ․  Հնարավոր է, որ այլ 
պայմաններում, եթե չլիներ այս հետպատերազմական իրավիճակը, մենք լրիվ այլ 
պատկեր ունենայինք այս ՏԻՄ ընտրություններում կանանց մասնակցության 
առումով»107։  
 
Դրա հետ մեկտեղ, ակնհայտ է, որ մինչև պատերազմը, ավելի խաղաղ 
պայմաններում վերաբերմունքը կին թեկնածուների նկատմամբ, միևնույն է, միշտ 
թերահավատ է եղել: Եվ կին ընտրողները, ըստ լրագրողների հետ ֆոկուս խմբի 
մասնակիցների, ավելի խստապահանջ են եղել կին թեկնածուների նկատմամբ.  
 
 «Ինչպե՞ս են կանայք վերաբերվում կին թեկնածուներին, ինձ թվում է՝ 
թերահավատորեն: Կարծում են, որ տղամարդկանց համեմատությամբ կանայք 
լավ ղեկավարներ չեն»108: 
 
«Կանայք կին թեկնածուների նկատմամբ ավելի խիստ են, և եթե տղամարդկանց 
համար, օրինակ՝ թեկնածուի տեսքը չի կարող որոշիչ լինել, կանայք կարող են 
թիրախավորել կին թեկնածուի տեսքը, խոսքը, կեցվածքը, տարօրինակ է, բայց դա 
փաստ է։ Նաև կին թեկնածուների դեպքում հիմնական հարցը լինում է, թե ո՞ւմ 
կինն է»109: 
 
Ընտրողները կին թեկնածուների նկատմամբ իրենց վերաբերմունքի մասին 
խոսելիս առանձնացնում են երիտասարդ աղջիկներին և կանանց՝ շեշտելով, որ 
նրանք ավելի ակտիվ են, ինքնավստահ և համարձակ և դրանով իսկ նպաստում են 
գենդերային կարծրատիպերի հաղթահարմանը: Մյուս կողմից՝ խոսվում է նաև 
քաղաքականություն մուտք գործող երիտասարդների փորձի և 
պատասխանատվության պակասի մասին: Բոլոր դեպքերում երիտասարդների 
դերն արժևորվում է և՛ խորհրդարանական, և՛ տեղական ընտրություններին:  

«Հասարակակության մեջ, կարծես թե, ավելի շատ տեղ է տրվում 
երիտասարդությանը։ Չեմ ուզում ասել՝ դա լավ է թե վատ, միգուցե 
երիտասարդների մոտ փորձի պակասը շատ է, բայց, ամեն դեպքում, որ 
երիտասարդներին տեղ է տրվում, դրանում ոչ մի խոսք...» 110: 
 
«Եթե ժամանակին մարզերում կինը քաղաքական ասպարեզում չէր ընկալվում 
լիդերի դերում, հիմա, կարծես թե, կարծրատիպեր այլևս չկան։ Նոր սերունդն 
ավելի համարձակ է, մենք երևի մի քիչ ավելի ուրիշ կերպ ենք մտածում, 
անընդհատ զիջում ենք տղամարդկանց»111: 
 
Ըստ էության, Հայաստանի քաղաքական դաշտում 2018 թվականից հետո 
սերնդափոխության գործընթացը, այդ թվում՝ կանանց շրջանում, շարունակվել է 
նաև 2021 թվականի ընտրություններին, ինչն անշուշտ տեսանելի էր նաև 
ընտրողների համար, որոնք իրենց մեկնաբանություններում մեծ տեղ էին 
հատկացնում երիտասարդ կանանց մասնակցությանը:  
 

ԵԶՐԱԿԱՑՈՒԹՅՈՒՆՆԵՐ ԵՎ ԱՌԱՋԱՐԿՈՒԹՅՈՒՆՆԵՐ 
 

Հետազոտության տվյալները փաստում են, որ միջազգային պրակտիկայով 
հաստատվող ընտրողների մասնակցության առումով դասական գենդերային 
տարբերությունները տեսանելի են նաև Հայաստանում, ընդ որում՝ և՛ 
համապետական, և՛ տեղական մակարդակի ընտրություններում: Բացի այդ, 
որոշակի առանձնահատկություններ են նկատվում կին ընտրողների վարքագծում՝ 
մոտիվացիայի, ընտրական նախապատվությունների և ակնկալիքների առումով:  

Հայաստանում կին ընտրողների թիվն ավելի մեծ է տղամարդ ընտրողների թվից, 
դրա հետ մեկտեղ որոշակի տարբերություններ են առկա նաև նրանց 
մասնակցության ցուցանիշների մեջ: Մասնավորապես, 2021 թ. 
խորհրդարանական ընտրություններին կին ընտրողներն ավելի ակտիվ են 
մասնակցել քվեարկությանը, քան տղամարդիկ՝ քվեարկածների թվում կանանց ու 
տղամարդկանց համամասնության տարբերությունը գրեթե 10 տոկոսային կետի է 
հասել, ընդ որում՝ կանայք ավելի ակտիվ են եղել մայրաքաղաքում, քան մարզերում: 
Բացահայտված տարբերությունը տեղավորվում է եվրոպական երկրներում 
արձանագրված օրինաչափության շրջանակում, ըստ որի համապետական 
մակարդակի ընտրություններում կանանց և տղամարդկանց մասնակցության 
տարբերություն կա՛մ գրեթե չի նկատվում, կա՛մ կանայք ավելի ակտիվ 
մասնակցություն են ցուցաբերում:  

2021 թ. ընտրություններին կին ընտրողների ավելի ակտիվ վարքագիծը 
բացատրող հնարավոր պատճառների թվում ֆոկուսխմբային քննարկումների 
շրջանակում մատնանշվել են մի քանի գործոններ։ 

Զգալի տարբերություններ են արձանագրվել տարբեր տարիքային խմբերում 
ընտրողների մասնակցության առումով. մասնավորապես, քվեարկությանն 
առավել ակտիվ են մասնակցել 50-65 տարեկան ընտրողները (մասնակցությունը՝ 
մինչև 90%), ընդ որում՝ այդ տարիքային խմբում կանանց ակտիվությունն ավելի 
բարձր է եղել տղամարդկանցից՝ տարբերությունը 11 տոկոսային կետի է հասնում: 
Մնացած տարիքային խմբերում կանանց ու տղամարդկանց ակտիվության 
տարբերությունն այդքան զգալի չէր:  

Ընտրողների ակտիվությամբ աչքի ընկնող երկրորդ տարիքային խումբը 18-35 
տարեկաններն են (մասնակցությունը՝ մինչև 48%), սակայն հատկանշական է, որ 
երիտասարդ ընտրողների ակտիվությունը գրեթե կիսով չափ պակաս է 50-65 
տարեկան ընտրողների համեմատ, ինչը փաստում է երիտասարդների 
քաղաքացիական ակտիվությունը բարձրացնելու անհրաժեշտության մասին: 

2018 թ. և 2021 թ. խորհրդարանական ընտրությունների համեմատությունը ցույց 
է տալիս, որ մասնակցության առումով ամենամեծ փոփոխությունը նկատվել է 18-
35 տարեկանների խմբում. մասնավորապես, 2021-ին երիտասարդ 
տղամարդկանց մասնակցությունն ավելի ցածր է եղել, քան 2018-ին, ինչը 
հնարավոր է բացատրել նաև այն պատճառով, որ հիմնականում հենց այդ 
տարիքային խմբի տղամարդիկ են մասնակցել 44-օրյա պատերազմին և 
կորուստներ կրել:  

ՏԻՄ ընտրություններին ընտրողների ցածր մասնակցության հետ մեկտեղ, կին 
ընտրողներն ավելի պասիվ վարք են ցուցաբերել, քան տղամարդիկ. կանանց 
մասնակցությունը 8 տոկոսային կետով ցածր է եղել տղամարդկանցից, այն 
դեպքում, երբ ԱԺ ընտրություններին կին ընտրողների շրջանում ակտիվությունը, 
հակառակը՝ բարձր էր տղամարդկանցից մոտ 4 տոկոսային կետով: 
Բացահայտված տարբերությունը համապատասխանում է այլ երկրներում 
արձանագրված այն օրինաչափությանը, ըստ որի տեղական ընտրություններին 
կանանց մասնակցության ցուցանիշները, որպես կանոն, ավելի ցածր են, քան 
տղամարդկանց դեպքում, և դրա հիմնական պատճառը միջազգային 
փորձագետները տեսնում են նրանում, որ երկրորդ մակարդակի ընտրությունները 
սովորաբար չեն կարևորվում կին ընտրողների կողմից:  

Հայաստանում տեղական ընտրությունների կարևորության ընկալումը մեծապես 
կապված է ՏԻՄ համակարգի կայացվածության և 2016 թվականից սկիզբ առած 
համայնքների խոշորացման գործընթացների հետ, որոնց հետ կապված 
անորոշությունը չէր կարող չազդել ինչպես ընտրողների ակնկալիքների, այնպես էլ 
անդրադառնալ ընտրություններին նրանց մասնակցության վրա:  

Կարևոր դեր է խաղում նաև անցումը համամասնական ընտրակարգին և, ի 
հետևանք դրան՝ ընտրողների քաղաքական կողմնորոշման դժվարությունը, որն 
ավելի արտահայտված է կին ընտրողների դեպքում՝ քաղաքական անցուդարձով 
նրանց ավելի ցածր հետաքրքրվածության պատճառով:  



56 
 

Ընտրողների քաղաքական նախապատվությունների դիտարկումը՝ հիմնված 
նախընտրական հարցումների արդյունքների վրա, ցույց է տալիս, որ քաղաքական 
ուժերի նկատմամբ կանանց ու տղամարդկանց նախապատվությունների միջև 
տարբերությունները շատ աննշան են և չեն գերազանցում 1.7%-ը: 
Ֆոկուսխմբային քննարկումները փաստում են, որ ընտրողները դժվարություններ 
են ունեցել և՛ ՏԻՄ, և՛ խորհրդարանական ընտրություններին առաջադրված 
նորաստեղծ քաղաքական ուժերի մեծ թվի, կուսակցությունների 
չկայացվածության, շատերի մոտ հստակ գաղափարական հենքի բացակայության 
և կուսակցությունների հանդեպ վստահության պակասի պատճառով:  

Նույնիսկ այն դեպքերում, երբ կանայք ավելի ակտիվ են մասնակցում 
քվեարկությանը, քաղաքականությունն ընկալվում է որպես միաչափ համակարգ 
(գերիշխող տղամարդ), ինչի հետևանքով կանայք կարծում են, որ իրենց 
քաղաքական նախապատվություններն այնքան էլ կարևոր չեն։ Դրա մասին է 
վկայում «ընտանեկան քվեարկություն» երևույթի առկայությունը, որն առավել 
արտահայտված է մարզերում և հիմնված է իրենց տեսակետի հանդեպ կանանց 
անվստահության և տղամարդու «ճիշտ» ընտրություն կատարելու մասին նրանց 
համոզվածության վրա:  

Ֆոկուս խմբերի մասնակիցները՝ ՏԻՄ ընտրություններում համամասնական 
ընտրակարգին անցնելու ազդեցությունը ընտրողների, այդ թվում՝ կին 
ընտրողների մոտիվացիայի և մասնակցության վրա գնահատականներում, 
փաստել են, որ փոխվել է միայն ընտրությունների ձևը, սակայն բովանդակությունն 
ու քվեարկությանը մասնակցելու սկզբունքն ու շարժառիթները նույնն են մնացել: 
Ըստ էության, թեկուզև մասամբ, բայց աշխատել են մասնակցելու հին 
մեխանիզմները, երբ քվեարկության հիմնական մոտիվացիան եղել է կամ 
նեպոտիզմը՝ ծանոթ-բարեկամ թեկնածուներին աջակցելու 
«պարտավորվածությունը», կամ անհատների ընտրությունը, իսկ նոր 
մեխանիզմները, որոնցում կարևորվում է այս կամ այն քաղաքական ուժին և նրա 
գաղափարախոսությանը կամ ծրագրին աջակցելը, դեռևս չեն ձևավորվել:  

Միջազգային պրակտիկայով ապացուցված է, որ տղամարդկանց և կանանց միջև 
տնտեսական և սոցիալական ռեսուրսների անհավասար բաշխումը չի ազդում 
նրանց ընտրական վարքի վրա, քանի որ քվեարկության մասնակցության հետ 
ծախսեր գրեթե չկան, փոխարենը՝ ընտրողների մոտիվացիայի գենդերային 
տարբերությունները կարող են պայմանավորված լինել կանանց ու տղամարդկանց 
կարիքների և շահերի տարբերությամբ: Սակայն, ինչպես փաստում են 
հետազոտությունները, Հայաստանի քաղաքական ուժերի նախընտրական 
ծրագրերը, որպես կանոն, կանանց ընտրազանգվածի շահերը կամ իրավունքները 
պաշտպանող դրույթներ գրեթե չեն պարունակում, այսինքն՝ կին ընտրողներին 
ծրագրերի միջոցով մոտիվացնելու հնարավորությունը գրեթե չի օգտագործվում: 
2021-ի ընտրություններն այդ առումով բացառություն չէին՝ հետպատերազմյան 
իրավիճակում երկրի անվտանգության ապահովման համատեքստում կանանց 
իրավունքների հետ կապված հիմնահարցերը ընդհանրապես դուրս էին մղվել 
քաղաքական ուժերի օրակարգից և ծրագրերից: 

Ինչպես ցույց են տալիս նախընտրական հարցումները, 2021 թ. 
խորհրդարանական ընտրություններում անվտանգության ապահովման և դրա 
հետ փոխկապակցված սահմանազատման խնդիրները ստվերել են նաև մինչ այդ 
թիվ մեկ նախապատվություն համարվող գործազրկության և աղքատության 
խնդիրները՝ հետին պլան մղելով դրանք: Ընդ որում, կանայք և տղամարդիկ, գրեթե 
հավասար մտահոգված լինելով անվտանգության հարցով, նախապատվություն են 
տալիս այդ խնդրի տարբեր ձևակերպումներին: Կանայք իրենց 
մտահոգությունները անվտանգության ապահովման առումով գերադասում են 
ձևակերպել որպես խաղաղության հաստատման և պատերազմի սպառնալիքի 
վերացման խնդիր, տարբերությունը տղամարդկանց համեմատ 11 տոկոսային 
կետ է: Տղամարդիկ նախապատվություն են տալիս «անվտանգության 
ապահովում» և «սահմանների հստակեցում» ձևակերպումներին՝ 
տարբերությունը կանանց համեմատ մինչև 4 տոկոսային կետ: Նշված 
տարբերությունները փաստում են, որ կանանց համար կարող է էական լինել 
քաղաքական ուժերի հռետորաբանությունը, և նրանք հակված են իրենց 
նախապատվությունը տալու այն քաղաքական ուժերին, որոնք անվտանգության 
ապահովման մասին իրենց խոստումները խաղաղության հաստատման 
համատեքստում են հնչեցնում:  

Հետպատերազմյան իրավիճակի պատճառով 2021 թ. ընտրությունների ժամանակ 
ոչ միայն շատ հարցեր մղվել են երկրորդ պլան, այլև կարևորվել են մարդկանց այն 
հատկանիշները, որոնք անհրաժեշտ են անվտանգության հարցերի լուծման, 
վճռական քայլեր կատարելու համար, իսկ դրանք հասարակության 
պատկերացումներում ավելի շատ տղամարդուն բնորոշ հատկանիշներ են։ 
Փորձագետները բնորոշել են 2021 թ. ընտրությունների հանրային դիսկուրսը 
որպես ծայրահեղ մասկուլինացված: 
 
Որոշակի տարբերություններ են նկատվում կին և տղամարդ ընտրողների 
տեղեկատվական նախապատվություններում: Հարցումները փաստում են, որ 
տեղեկատվության ամենատարածված աղբյուրը և՛ կանանց, և՛ տղամարդկանց 
դեպքում եղել են հեռուստատեսությունը և Ֆեյսբուքը, ընդ որում՝ եթե սոցիալական 
ցանցերից կանայք և տղամարդիկ գրեթե հավասար են օգտվում, ապա 
հեռուստատեսությունից տեղեկատվություն ստանալու առումով կանայք 
գերազանցում են տղամարդկանց: Նախընտրական հանդիպումներին ավելի շատ 
տղամարդիկ են մասնակցում: Դա հաստատում են նաև ֆոկուսխմբային 
քննարկումները:  

 
Այն փաստը, որ նախընտրական շրջանը բնութագրվել է չափազանց ագրեսիվ 
հռետորաբանությամբ, չէր կարող չազդել կանանց ընտրավարքի վրա: Կանայք 
խուսափել են հանրային քննարկումներից՝ փոխարենը մասնակցելով ավելի նեղ ու 
հուսալի շրջանակներում կարծիքների փոխանակմանը: Հասարակությունը 
պառակտված էր նույնիսկ վիրտուալ տարածքում, որտեղ կողմերի հանդեպ 
ատելության դրսևորումներն աննախադեպ էին։ Ընտրությունների ագրեսիվ 
համատեքստն ազդել էր նաև կին թեկնածուների տեսանելիության վրա, որը, ըստ 

ընտրողների գնահատականների և մշտադիտարկման արդյունքների, շատ ցածր 
է եղել:  

Սույն հետազոտության շրջանակում անցկացված ֆոկուսխմբային 
քննարկումները հաստատեցին, որ ընտրողների կողմից դրական է ընդունվում կին 
թեկնածուների թվի տեսանելի աճը, ավելին, նրանք որոշակի սպասումներ ունեն 
խորհրդարանում և տեղական իշխանության մեջ կանանց 
ներկայացվածությունից: Այլ հարց է, որ փորձագետների գնահատականներով և 
ընտրողների ընկալումներով, այդ ակնկալիքները դեռևս չեն իրականանում; Դրա 
հետ մեկտեղ ֆոկուս խմբերի մասնակիցները ընդունում են, որ մեծ սպասումների 
պատճառով ավելի խիստ են գնահատում կին թեկնածուներին և 
պատգամավորներին, քան տղամարդկանց: 
 
Կին թեկնածուների նկատմամբ իրենց վերաբերմունքը բնորոշելիս ընտրողները 
դրական են գնահատում Հայաստանի քաղաքական դաշտում տեղի ունեցած 
սերնդափոխությունը՝ շեշտելով հատկապես երիտասարդ կանանց և աղջիկների 
ակտիվությունն ու համարձակությունը, սակայն մտահոգություն հայտնելով 
նրանցից շատերի մոտ փորձի և պատասխանատվության պակասով:  
 

Վերը նշված եզրակացությունները հիմնավորում են կին ընտրողների 
ակտիվության ընդլայնման, նրանց կողմից գիտակցված ընտրություն 
կատարելու կարողությունների ձևավորման ուղղությամբ մի շարք քայլերի 
իրականացման անհրաժեշտությունը, այդ թվում՝  

- Ընդլայնել ընտրողների համար անցկացվող իրազեկման ծրագրերի 
շրջանակը՝ ապահովելով կանանց և տղամարդկանց հավասար ընդգրկումն 
այդ ծրագրերում:  

- Անցկացնել երիտասարդ կին ընտրողների համար հատուկ դասընթացներ՝ 
գաղափարական հիմքով ընտրություն կատարելու մոտիվացիան 
ձևավորելու նպատակով: 

- Ներառել կանանց քաղաքական և քաղաքացիական իրավունքների 
պաշտպանությանն ուղղված ծրագրերում կին ընտրողների հետ 
աշխատանքը՝ նրանց շրջանում իրազեկվածությունը, գենդերային 
զգայունությունը և գիտակցված ընտրություն կատարելու հմտություններ 
ձևավորելու նպատակով:  

- Ընդլայնել ընտրական գործընթացների բոլոր մասնակիցների սեռով 
տարբերակված տվյալների հավաքագրման, տարածման և վերլուծության 
պրակտիկան:  

- Ամրագրել Ընտրական օրենսգրքում ԿԸՀ-ի գործառույթների թվում 
ընտրական գործընթացների մասին սեռով տարբերակված տվյալներ 
հավաքագրելու և հանրայնացնելու պարտավորությունը:  

- Տարածել նախընտրական սոցիոլոգիական հարցումների արդյունքներն 
ըստ սեռի և տարիքի ներկայացնելու պրակտիկան:  

- Ապահովել կանանց ընտրական վարքի ուսումնասիրությունների 
շարունակականությունը, հատուկ սոցիոլոգիական հարցումներ 
իրականացնել կանանց ու տղամարդկանց մոտիվացիայի, 
նախապատվությունների, ընտրություններին մասնակցելու 
առանձնահատկությունների մասին՝ ներառելով դրանց մեջ նաև 
ընտրություններին չմասնակցող ընտրողների դրդապատճառները 
բացահայտելու հարցադրումները:  

- Կազմակերպել հատուկ դասընթացներ ընտրական գործընթացները 
լուսաբանող լրագրողների գենդերային զգայունությունը բարձրացնելու 
նպատակով: 

- Ներառել ընտրությունների ընթացքում անցկացվող լրատվամիջոցների 
մոնիթորինգների մեջ գենդերային հավասարության սկզբունքի 
պահպանման հետ կապված հարցեր:  

- Ներառել կանանց առաջնորդության դպրոցների ծրագրերում հատուկ 
դասընթացներ՝ ուղղված նախընտրական քարոզարշավներ 
կազմակերպելու և անցկացնելու հմտությունների ձևավորմանը, կին 
թեկնածուների տեսանելիության և ճանաչելիության բարձրացմանը:  

- Ապահովել քաղաքական ուժերի նախընտրական ծրագրերի գենդերային 
զգայունությունը, ներառել կանանց շահերն ու իրավունքները պաշտպանող 
դրույթներ՝ կանանց հիմնախնդիրներին վերաբերող դիսկուրսը 
քաղաքական օրակարգում ձևավորելու և դրանով իսկ կին ընտրողների 
ուշադրությունը գրավելու նպատակով:  

